
2020 йил 25 январдан чиқа бошлаган    

3-бетга қаранг.

Газетамизнинг бугунги сонида Ўзбекистон Экологик 
партиясидан Ўзбекистон Республикаси Президентлигига 
номзод Абдушукур Ҳамзаевнинг сайловолди ташвиқоти 

бўйича мақола чоп этилмоқда.
Мазкур мақола Ўзбекистон Республикаси Президентлигига 
номзодларга сайловолди ташвиқоти учун ажратилган бепул 

нашр майдони доирасида эълон қилинмоқда.

Таҳлил ва таққос

Адабий алоқалар

ДУНЁДА ТЕНГИ Йª¯ 

Қадим замонлардан буён ўзбеклар “тилла”, мисрликлар “нуб”, немис ва инглизлар “гольд” деб атайдиган, 
кейинчалик Менделеев даврий жадвалининг биринчи гуруҳидан жой олган кимёвий элемент бор. Au — унинг 

формуласи. Бу белги лотинчадаги “аурум” сўзидан олинган ва “сариқ” деган маънони билдиради. Ушбу элемент 
табиатда нисбатан кенг тарқалган, отқинди (вулқондан отилиб чиққан моддалар совишидан ҳосил бўлган тоғ 

жинслари), эффузив, метаморфик, чўкинди тоғ жинсларида, шу билан бирга, алоҳида заррачалар сифатида ҳам 
учрайди. Инсоният томонидан минглаб йиллар давомида қадрлаб келинган, ўзининг ранги ва қудрати билан 

айни кунда ҳам юксак аҳамиятга эга бўлган бу металл — олтин.

ТЕХНОЛОГИЯЛАР

Улкан ўзгаришлар

2023 йил 30 апрель куни “Ўзбекистон Респуб-

ликаси Конституцияси тўғрисида”ги конституция-

вий қонун референдумда умумхалқ овоз бериши 
орқали қабул қилинди.

Бу референдум кейинги йилларда халқимиз-

нинг сиёсий онги, ҳуқуқий маданияти ва дунё-

қараши нақадар юксалганини амалда кўрсатди. 
Ушбу тарихий танлов орқали халқимиз Консти
туциявий ислоҳотларни тўла қўллабқувватла-

шини яна бир бор намоён этди. Элюртимиз-

нинг ана шундай азму қарори асосида миллий 
давлатчилигимиз ва иқтисодиётимизни бундан 
кейин ҳам барқарор ривожлантириш учун мус-

таҳкам замин яратилди.

КЕЛАЖАККА БУЮК 
ИШОНЧ БИЛАН

ДЎСТЛИК ГУЛИМ 
СЎЛМАС МЕНИНГ

ПРЕЗИДЕНТ САЙЛОВИ:
Янги Ўзбекистон руҳи

Мамлакатимизда жорий йилнинг 9 июль, 
якшанба куни бўлиб ўтадиган муддатидан илгари 
Ўзбекистон Республикаси Президенти сайловига 
тайёргарлик кўриш ва уни ўтказишга доир ишлар 
якунига етмоқда. 
Мамлакатимиз фуқаролари конституциявий 
ҳуқуқларидан фойдаланиб, эркин овоз бериши 
учун сайлов участкаларида барча шароитлар 
яратилди. 10 минг 784 та сайлов участкаси, 
жумладан, ўттиз тўққизта хорижий давлатда 
тузилган 56 та сайлов участкаси овоз бериш 
учун тайёрлаб қўйилди. 19,5 миллиондан ортиқ  
сайловчи рўйхатга олинди. 

Конституциявий ислоҳотлар самарасида 
халқимиз ва мамлакатимиз ўз тараққиётининг 
янги, янада юксалиш даврига қадам қўйди. 
Янгиланган Конституция фуқароларнинг сай-

лаш ва сайланиш ҳуқуқини янада кенг ва тўла 
таъминлаш ҳамда миллий сайлов тизимини та-

комиллаштиришга қаратилган янги моддалар 
билан бойитилди.  

Бу йилги сайлов биринчи марта мамлакати-

мизнинг янгиланган Конституцияси асосида ўта-

ди ва Тараққиёт стратегиясида белгиланган ва-

зифаларнинг амалдаги яна бир ёрқин ифодасига 
айланади.

Янгиланган Конституциянинг талабларидан 
келиб чиқиб, 2023 йилнинг 6 май куни Сайлов 
кодексига сайлов қонунчилигини такомиллаш-

тиришга қаратилган бир қатор, жумладан, Ўз-

бекистон Республикаси Президенти сайлови 

 муддатидан илгари ўтказилишини назарда тутув-

чи ўзгартиш ва қўшимчалар киритилди.
Ушбу ўзгартиш ва қўшимчаларга биноан сай-

лов қонунчилиги такомиллаштирилиши фуқаро-

ларнинг сайлов ҳуқуқи кафолатларини, давлат 
ва жамият бошқарувидаги иштирокини янада 
кенг таъминлашда муҳим омил бўлади.

Янгиланган Конституцияга мувофиқ, дав-

лат раҳбари муддатидан илгари Ўзбекистон 
 Республикаси Президенти сайловини тайин-

лашга ҳақли.

Давоми 2-бетда
Давоми 6-бетда

Давоми 4-бетда

Тун ярмидан ошган. Бедорман. Одатим шуна-

қа, олис сафар олдидан уйқум қочади. Бу гал ҳам 
шундай бўлди. Беихтиёр Хожа Аҳмад Яссавий бо-

бомизнинг Туркиядаги буюк издоши Юнус Эмронинг 
“Ўлмас кўнгил” китобини қўлимга олдим. Бу китоб 
Ўзбекистон Президенти сўзбошиси билан яқиндаги-

на нашрдан чиққан эди. Дастлаб кўзим тушган сатр-

ларни пичирлаб ўқидим: 

Менинг тилим қуш тилидир,
Менинг қўлим Дўст қўлидир.
Мен булбулман, Дўст гулимдир,
Дўстлик гулим сўлмас менинг...
Сатрдансатрга, шеърданшеърга кўчиб, муто-

лаа завқи билан вақт ўтганини, тонг ёришганини 
ҳам сезмай қолибман... 

Қайдасан, Истанбул...

Қўлимда авиачипта. Эртага Истанбулга учаман — 
Туркиянинг Осиё ва Оврўпани туташтириб турган 
қадим ва навқирон шаҳрига. У ерда “8th Istanbul 
publishing Fellowship” — 8-халқаро Истанбул 
ноширлик касбий учрашувлари” тадбири бўлиб 
ўтиши ва мен бир қанча ҳамроҳларим билан шу 
тадбирда иштирок этишим керак.

Хорижий ва миллий экспертлар, таҳлилчилар 
ўртасида янги Ўзбекистондаги демократик исло-

ҳотлар, эришилган ютуқлар, навбатдаги долзарб 
вазифалар, мамлакатда вужудга келаётган мут-

лақо янги ижтимоийиқтисодий, сиёсийҳуқуқий 
ва маънавиймаърифий макон ва муҳит, дав-

латнинг ташқи ҳамда ички сиёсатидаги устувор 
йўналишлар юзасидан фикр алмашилаётгани 

ҳафталикдан ўрин олган тадбирлар мазмунини 
белгилайди.

Ҳафталик доирасида “Йирик транспорт инфрату-

зилма лойиҳаларини амалга ошириш тажрибалари — 
 иқтисод ўсишининг асосий тамойили” ҳамда “Ўзаро 
боғлиқликни барча транспорт соҳаларида ривожлан-

тириш: долзарб таклифлар ва ечимлар” мавзуларида 
мулоқотлар бўлиб ўтди. 

МУШТАРАК МА¯САДЛАР 
ЙªЛИДАГИ ²АМКОРЛИК
янги имкониятларга йºл очади

Шу кунларда пойтахтимизда “Янги Ўзбекистон: тараққиёт, инновация ва маърифат” 
мавзусидаги халқаро шериклик ташаббуслари ҳафталиги бўлиб ўтяпти. Жаҳон 

ҳамжамиятининг диққат-эътиборини тортган мазкур нуфузли халқаро анжуманда 
дунёнинг қарийб барча қитъасидан 450 дан зиёд эксперт иштирок этмоқда.

Давоми 5-бетда

КЕЛАЖАККА БУЮК 
ИШОНЧ БИЛАН

ПРЕЗИДЕНТ САЙЛОВИ:

Сиёсат2023 йил 7 июль, 133-сон

Шунга асосан, 8 май куни Президент-

нинг “Муддатидан илгари Ўзбекистон 
Республикаси Президенти сайловини 
тайинлаш тўғрисида”ги фармони қабул 
қилинди.

Мазкур фармон билан 2023 йил  
9 июль куни муддатидан илгари Ўз-

бекистон Республикаси Президенти 
 сайлови ўтказилиши белгиланди.

Сайлов кодексида Президент мудда-

тидан илгари Ўзбекистон Республикаси 
Президенти сайловини тайинлаган тақ-

дирда сайлов Сайлов кодексига тўлиқ 
мувофиқ ҳолда икки ой ичида ўтказилиши 
белгилаб қўйилган.

Бунда сайловга тайёргарлик кўриш 
ҳамда уни ўтказишга доир тадбирларни 
амалга ошириш муддатлари Марказий 
сайлов комиссияси томонидан белгила-

нади.
Сайловга тайёргарлик миллий қо-

нунчиликда назарда тутилган ташкилий 
ишлардан бошланади. Марказий сайлов 
комиссияси томонидан 2023 йил 10 май-

дан муддатидан илгари Президент сай-

лови бўйича сайлов кампаниясига старт 
берилди. Шу тариқа мамлакатимизда 
Президент сайловига эркин ва адолатли, 
очиқ ва ошкора тайёргарлик ишлари бош-

ланди.
Президент сайловини ўтказиш билан 

боғлиқ барча ишлар Марказий сайлов ко-

миссияси ҳамда округ ва участка сайлов 
комиссиялари томонидан Конституция, 
Сайлов кодекси, Марказий сайлов комис-

сияси қарорлари, шунингдек, календарь 
режага мувофиқ амалга оширилмоқда.

Сайловга тайёргарлик кўриш ва уни 
ўтказиш бўйича тадбирларнинг тартиби, 
босқичлари ва муддатлари ҳақидаги хо-

лис ахборотларни сайловчилар ва сиё-

сий партияларга белгиланган тартибда 
оммавий ахборот воситалари орқали тез-

корлик билан етказиш таъминланмоқда.

Халқаро талаблар ва 
такомил

Сайловни ташкил этиш ва ўтказиш — 
ўта масъулиятли жараён, кўпнинг кўмаги 
билан битадиган ва муайян вақт талаб 
қиладиган, серзаҳмат иш. Овоз беришни 
ташкил этиш жараёнида сайлов округ-
лари ва участкаларида юз мингдан зиёд 
одам иш олиб боради.

Марказий сайлов комиссиясининг жо-

рий йил 13 майдаги қарори билан Қора-

қалпоғистон Республикаси, вилоятлар ва 
Тошкент шаҳри чегаралари доирасида 
Президент сайловини ўтказувчи ўн тўртта 
сайлов округи тузилди. 

Округ сайлов комиссиялари таркиби-

даги жами 266 аъзодан сайловга тайёр-

гарлик кўриш ва ўтказиш борасида иш 
тажрибасига эга шахслар 95 фоизни таш-

кил этганини кўриш мумкин.
Ўзбекистонда сайлов жараёнида 

гендер тенгликни таъминлаш доимий 
 эътибордаги муҳим масалалардан. Округ 
комиссиялари аъзоларининг 110 нафа-

ри, яъни 41 фоизи — аёллар. Шунинг-
дек,  округ комиссиялари раҳбарлик ла-

возимларида аёллар 38 фоизни ташкил 
 этмоқда. Битта округ комиссиясига эса 
аёл киши раислик қилмоқда. 

Округ сайлов комиссиялари таркиби-

га турли касб эгалари — соҳасининг етук 
мутахассислари, тажрибали ҳуқуқшу-

нослар, иқтисодчилар, педагоглар, жур-

налистлар, шифокорлар, муҳандислар 
жалб этилган. Аъзоларнинг деярли бар-

часи олий маълумотли мутахассислар 
экани комиссияларнинг иш сифати ва 
масъулиятини янада оширганини таъкид-

лаш жоиз. 
Сайловнинг қандай ўтиши кўп жи-

ҳатларга, айниқса, участка сайлов ко-

миссияси фаолиятига бевосита боғлиқ. 
Таъбир жоиз бўлса, участка сайлов ко-

миссияси — сайлов жараёнидаги энг 
муҳим бўғин. Негаки, сайловчилар, қола-

верса, кузатувчилар ва оммавий ахборот 
воситалари вакиллари — ҳамма айнан 
сайлов участкасининг фаолияти қандай 
йўлга қўйилганига қараб сиёсий тадбир-

га баҳо беради. Участкада сайловчилар 
овоз беради, сайлов бюллетенлари са-

наб чиқилади. Сайловга оид қонунлар 
самараси шу ерда юзага чиқади, мавжуд 
муаммолар шу ерда акс этади.

Шу боис, Президент сайловига тайёр-

гарлик жараёнида сайлов комиссиялари 
тизимининг энг қуйи бўғинида фаолият 
юритадиган мутахассислар миллий 

Янги Ўзбекистон руҳи

Зайниддин НИЗОМХЎЖАЕВ,
Ўзбекистон Республикаси 
Марказий сайлов 
комиссияси раиси, 
Ўзбекистон Қаҳрамони

 сайлов қонунчилиги ва халқаро сайлов 
стандартларидан яхши хабардор бўли-

шига алоҳида эътибор қаратилди. 
Биз, яъни Марказий сайлов комис-

сияси аъзолари барча сайлов округлари 
ва уларнинг таркибидаги кўплаб сайлов 
участкаларида бўлиб, сайловга тайёр-

гарлик кўриш борасида амалга оширил-

ган ишлар билан шахсан танишиб, зарур 
маслаҳат ва ёрдамлар бериш жараёнида 
бунга яна бир бор ишонч ҳосил қилдик. 

Бундан ташқари, МСК мажлисларида 
барча округ сайлов комиссиялари раис-

ларининг амалга оширилган ишлар бў-

йича батафсил ахборотлари тингланди 
ва муҳокама қилинди. Эътибордан четда 
қолган масалалар, йўл қўйилган камчи-

ликлар дарҳол бартараф этиб борилди. 
Ана шундай тизимли ишлар самара-

сида сайлов участкаларида сайловчилар 
зарур ахборотларни олиши, эркин овоз 
бериши учун сайлов қонунчилигида қатъ-

ий белгилаб қўйилган барча шароитлар 
яратилди.  

Президент сайловини ўтказиш бўйича 
тузилган участка сайлов комиссиялари 
таркибида фаолият юритаётган аъзолар-

нинг сифат кўрсаткичлари таҳлил қилин-

са, миллий сайлов тизимида изчиллик 
билан амалга оширилаётган кенг қамров-

ли демократик ўзгаришлар бераётган юк-

сак самараларни кўриш мумкин.
Бу, аввало, жами 108 минг 399 аъзо-

ни бирлаштирган участка сайлов комис-

сиялари сафида аёлларнинг аввалги 
сайловлардагидан сезиларли даражада 
кўплигида кўринади. Агар 2019 йилда 
ўтган парламент сайловида участка сай-

лов комиссиялари таркибида 54,4 мингга 
яқин аёл фаолият юритган бўлса, жорий 
йилдаги Президент сайловида улар қа-

рийб 2,5 мингта кўп. 
Мазкур комиссиялар раисларининг 

3827 нафари, раис ўринбосарларининг 
4199 нафари, котибларининг эса 5745 
нафари хотинқизлардир. Участка сайлов 
комиссиялари таркибида ногиронлиги 
бўлган 1856 фуқаро иш олиб бормоқда. 
Ахбороткоммуникация технологиялари 
бўйича мутахассислар эса аъзоларнинг 
19 фоизини ташкил этади.

Ушбу кўрсаткичлар сайлов ўтказиш 
бўйича округ ва участка сайлов комис-

сиялари таркибига қўйиладиган юксак 
халқаро талабларга тўла мосдир.

“Бир сайловчи — бир овоз”

Бундай юксак талабларга мос натижа-

га эришиш ўзўзидан бўлмаслиги аён. Шу 
боис, Марказий сайлов комиссияси сай-

ловга тайёргарликни Муддатидан илгари 
Ўзбекистон Республикаси Президенти 
сайловини ўтказувчи комиссиялар аъзо-

ларининг малакасини оширишни ташкил 
этиш концепциясини тасдиқлашдан бош-

лагани бежиз эмас. 
Жорий йилнинг 19 май куни қабул 

қилинган ушбу ҳужжатда белгиланган 
вазифалар ижросини тизимли ва си-

фатли таъминлашда Марказий сайлов 
комиссияси ҳамда Давлат бошқаруви 
академияси, Тошкент давлат юридик 

 университети, Ҳуқуқни муҳофаза қилиш 
академияси, Жамоат хавфсизлиги уни-

верситети ўртасида йўлга қўйилган ҳам-

корлик муҳим аҳамият касб этганини ало-

ҳида таъкидлаш ўринли. 
Барча даражадаги сайлов комиссия-

лари аъзоларининг сайлов қонунчили-

гидаги янгиликлардан хабардорлигини, 
сайловга оид билим ва кўникмаларини 
оширишга қаратилган машғулотлар уч 
босқичда амалга оширилди. Тренинглар-

да замонавий педагогик, ахборотком-

муникация технологиялари имконият-

ларидан кенг фойдаланилгани кутилган 
самарани берди. 

Юқоридан қуйига қараб кенгайиб, та-

комиллашиб борадиган ва интерфаол 
усуллар устуворлик касб этган машғу-

лотлар жараёнида мамлакатимиз бўйича 
112 мингдан ортиқ сайлов ташкилотчиси 
малака оширди. Билим ва амалий кўник-

маси тест усулида синовдан ўтказилгани-

да тингловчиларнинг 95 фоиздан ортиғи 
юқори балл олди.

Фақат овоз бериш яширин

Сайлов — демократия кўзгуси, де-

ган гап бежиз оммалашмаган. Нега-

ки, ҳар қандай мамлакатда очиқлик, 
ошкоралик, сўз эркинлиги, сайлаш ва 
сайланиш ҳуқуқига оид умумэътироф 
этилган кўплаб демократик тамойил-

ларнинг амалда нечоғлиқ таъминлан-

гани айнан сайлов жараёнида намоён 
бўлади.

Ўзбекистон Республикаси Президен-

ти сайловига тайёргарлик кўриш ва уни 
ўтказиш жараёнларининг очиқлиги ва 
ошкоралигини таъминлаш барча даража-

даги сайлов комиссиялари фаолиятининг 
асосий принципларидандир.

Президент сайловини 800 га яқин хал-

қаро кузатувчи кузатиб боради. Улар ора-

сида Европада хавфсизлик ва ҳамкорлик 
ташкилотининг Парламент ассамблеяси 
ҳамда Демократик институтлар ва ин-

сон ҳуқуқлари бўйича бюроси, Шанхай 
ҳамкорлик ташкилоти, Туркий давлатлар 
ташкилоти, Туркий давлатлар Парла-

мент ассамблеяси, Мустақил Давлатлар 
Ҳамдўстлиги ва МДҲ Парламентлараро 

ассамблеяси, Ислом ҳамкорлик ташкило-

ти каби нуфузли халқаро тузилмалар ва 
дунёнинг 47 давлатидан ташриф буюрган 
кузатувчилар бор.

Айни пайтда Президентликка номзод 
кўрсатган сиёсий партиялар ва фуқаро-

ларнинг ўзини ўзи бошқариш органлари-

дан 54 мингга яқин кузатувчи аккредита-

циядан ўтказилган.
Маҳаллий ва хорижий оммавий ах-

борот воситаларининг аккредитациядан 
ўтган 1257 вакили сайлов жараёнларини 
ёритиб бормоқда.

Сайлов участкаларини овоз беришга 
ҳозирлаш жараёнида кузатувчилар ва 
журналистлар учун махсус жой ажра-

тилишига алоҳида эътибор қаратилди. 
Кузатувчилар овоз бериш жараёнини 

бемалол кузатишлари, ОАВ вакиллари 
бу жараённи ҳеч қандай тўсиқсиз ёритиб 
боришлари учун барча зарур шароитлар 
яратилган.

Марказий сайлов комиссиясининг сай-

ловга тайёргарлик кўриш билан боғлиқ 
барча мажлислари ижтимоий тармоқлар 
орқали сурдо таржимаси билан жонли 
эфирга узатиб борилди. Сайлов кунини 
эслатувчи СМСхабарлар фуқароларнинг 
мобиль телефонларига юборилмоқда.

Ўзбекистон Республикасининг хорижга 
кетаётган фуқаролари учун сайлов куни 
хорижда овоз бериш тартибини тушунти-

рувчи флаерлар, сайловга чорловчи пла-

катлар, сайловда иштирок этувчи фуқа-

ролар учун таклифномалар тайёрланди 
ва белгиланган тартибда тарқатилди.

Рақамли технологияларнинг Ўзбекис-

тон миллий сайлов тизимига кенг жорий 
этилаётгани ҳам Президент сайловига 
тайёргарлик кўриш ва уни ўтказиш жа-

раёнларида очиқлик ва ошкораликни таъ-

минлашда кенг имкониятлар яратмоқда. 
2019 йилги парламент сайловида илк 

бор олтмишта сайлов участкасига жами 
120 та видеокузатув ускунаси ўрнатилган 
эди.

Жорий йилги сайловда қарийб уч ба-

робар кўп — барча туман ва шаҳарларда 
иккитагача сайлов участкаси биносида 
видеокузатув камералари ишлаб туради. 
Бу овоз бериш жараёнларини реал вақт 
режимида — онлайн видеотрансляция 
қилиш имконини беради. 

Видеокузатув камералари ўрнатилган 
сайлов участкалари биноларида сайлов-

чиларнинг яширин овоз бериш принцип-

ларига тўлиқ риоя қилинади. 
Марказий сайлов комиссияси Матбуот 

марказидаги экранда, “Saylov2023.uz” 
порталида ҳамда Ўзбекистон Миллий те-

лерадиокомпаниясининг “O‘zbekiston24” 
ва бошқа телеканалларда овоз бериш 
жараёнини бевосита кузатиш имконияти 
яратилади.

Мазкур йўналишдаги муҳим янгилик-

лардан яна бири Президент сайловини 
ўтказувчи 14Тошкент шаҳри округ сайлов 
комиссияси ҳудудида жойлашган элликта 
сайлов участкасида сайлов куни сайлов-

чифуқароларни биометрик идентифика-

ция қилиш тизими жорий этилаётганидир. 
Матбуот марказида эса Ўзбекистон 

ҳудудида яшовчи аҳоли учун бепул 

1200 қисқа рақамли ва хорижда исти-

қомат қилувчи фуқаролар учун бепул 
555001200 рақамли тезкор ахборот 
бериш маркази ишлаб турибди.

Фуқаролардан, сайлов ташкилотчила-

рию журналистлардан тушаётган барча 
мурожаатларга Марказий сайлов комис-

сияси аъзолари, котибиятимиз масъул хо-

димлари, сайлов бўйича етакчи эксперт-

лар ва ҳуқуқшунос олимлардан иборат 
гуруҳ томонидан ўз вақтида малакали жа-

воблар қайтарилмоқда. Мурожаатларнинг 
бирортаси эътибордан четда қолаётгани 
йўқ. Сайлов кампанияси бошланганидан 
буён фуқаролардан тушган ҳар бир муро-

жаат Марказий сайлов комиссияси йиғи-

лишларида пешмапеш кўриб чиқилди.
Дарҳақиқат, сайловда фуқароларнинг 

фақат овоз бериши яширин кечади. Қол-

ган барча ишларда очиқлик ва ошкоралик 
тўла таъминланмоқда.

Буларнинг барчаси “Бир сайловчи 
— бир овоз” халқаро сайлов тамойи-

лига қатъий амал қилиш имкониятини 
янада кенгайтириш, ватандошларимиз 
конституциявий ҳуқуқларидан фойда-

ланиб, сайловда эркин овоз бериши ва 
Президент сайловини юксак демокра-

тик талаблар асосида ўтказишга хизмат 
қилади. 

Кўтаринки руҳ

Марказий сайлов комиссияси томони-

дан мамлакатимизда фаолият юритаётган 
сиёсий партиялар мурожаатлари кўриб 
чиқилиб, Ўзбекистон Республикаси Прези-

денти сайловида иштирок этишига ижозат 
берилди. Сиёсий партияларнинг ваколат-

ли вакиллари рўйхатга олинди ва улар 
МСКнинг сайловга доир барча тадбирла-

рида бевосита иштирок этиб келмоқда. 
Марказий сайлов комиссияси томо-

нидан Халқ демократик партиясидан 
Улуғбек Илёсович Иноятов, Тадбиркор-

лар ва ишбилармонлар ҳаракати — Ўз-

бекистон Либералдемократик партия-

сидан Шавкат Миромонович Мирзиёев, 
Ўзбекистон “Адолат” социалдемо  к-

ратик партиясидан Робахон Анваров-

на  Маҳмудова, Ўзбекистон Экологик 
партиясидан Абдушукур Худойқулович 
Ҳамзаев Ўзбекистон Республикаси 
Президентлигига номзод этиб рўйхатга 
олинган.

Сайловда иштирок этаётган Ўзбекистон 
“Миллий тикланиш” демократик партияси 
Президент сайловида Тадбиркорлар ва 
ишбилармонлар ҳаракати — Ўзбекистон 
Либералдемократик партиясидан кўр-

сатилган номзодни қўллабқувватлашга 
 қарор қилган.

Марказий сайлов комиссияси томони-

дан сиёсий партиялар ва Президентликка 
номзодларнинг бир ой давом этган сайло-

волди ташвиқоти, жумладан, сайловчилар 
билан учрашувлари диққат билан кузатиб 
борилди. Партиялар вакиллари ва Пре-

зидентликка номзодлар кўтаринки руҳда 
ўтган тадбирларда, асосан, сайловчилар-

га ўз Сайловолди дастурида назарда ту-

тилган мақсадлардан келиб чиқиб гапир-

ди, баҳсмунозара юритди. Жамоатчилик 
ҳам уларнинг сайловолди ташвиқотини 
қизиқиш билан кузатиб борар экан, кўплаб 
янги ғоя ва ташаббуслар, фикр ва лойиҳа-

лардан воқиф бўлди, деб ўйлайман. 
Барча сиёсий партиялар ва номзод-

ларга сайловолди ташвиқоти юритишда 

оммавий ахборот воситаларидан фой-

даланишда ҳажмига кўра бир хил эфир 
вақтини ва нашр майдонини бепул бериш 
йўли билан тенг шароит ва имконият таъ-

минланди. Сайлов қонунчилиги билан ўр-

натилган тартиб ва талабларнинг бирор-

та сиёсий партия ёки номзод томонидан 
бузилиш ҳоллари кузатилмади.

Сайловчиларни Президент сайлови 
куни, унда иштирок этаётган сиёсий пар-

тиялар ва Президентликка номзодлар ҳа-

қида хабардор қилишга қаратилган ҳамда 
сайловда фаол иштирок этишга чақи-

рувчи турли ўлчамлардаги 691 мингдан 
ортиқ нусхадаги плакатлар ўзбек, рус, 
қорақалпоқ, тожик, қозоқ, туркман, қир-

ғиз тилларида чоп этилиб, аҳоли гавжум 
жойларга жойлаштирилди. 

389 мингга яқин ташқи реклама воси-

тасида Ўзбекистон Республикаси Прези-

дентлигига номзодларга овоз беришга 
чақирувчи сайловолди ташвиқоти бан-

нерлари ўрнатилди.
Буларнинг барчаси сиёсий партия-

лар ва уларнинг номзодлари ўртасидаги 
ўзаро рақобат ва курашни қизитди. Буни 
ҳар қадамда — сайловчилар билан теле-

дебату учрашувларда, оммавий ахборот 
воситаларидаги чиқишларда, ижтимоий 
тармоқларда, сиёсий партияларнинг 
нашрлари ва вебсайтларида, шунингдек, 
интернет нашрларда кўриш мумкин. Бун-

дай тадбирлар миллионлаб сайловчи-

ларни қамраб олди. 
Одамлардаги бу қизиқиш, фаоллик-

нинг сабаби, аввало, мамлакатимизда 
кечаётган демократик ўзгаришларда, му-

қаррарлик касб этиб бораётган эркинлик, 
очиқлик ва ошкораликдадир. Халқимиз-

нинг Ватанимиз келажагига юксак умид 
ва қатъий ишончида, элюрт тақдирига 
дахлдорлик туйғуси юксалиб бораётгани-

дадир. 
Булар Ўзбекистон Республикаси 

 Президенти сайловининг кўппартиявийлик 
ва муқобиллик, ошкоралик ва шаффофлик 
тамойиллари асосида, халқаро умумэъ-

тироф этилган демократик стандартларга 
мос ўтаётганига ёрқин мисоллардир.

Меҳр-эътибор

Марказий сайлов комиссияси сайлов-

га тайёргарлик жараёнида ногиронлиги 
бўлган фуқароларнинг алоҳида эҳтиёж-

ларига ҳамиша жиддий эътибор қаратиб 
келади. 

Бу муддатидан илгари Ўзбекистон 
Республикаси Президенти сайловига тай
ёргарлик кўриш ва уни ўтказиш жараёни-

да ҳам амалий ифодасини топмоқда. 
Маҳаллий ҳокимият органлари билан 

биргаликда Президент сайловини ташкил 
қилиш ва ўтказишда ногиронлиги бўлган 
фуқароларнинг ўз сайлов ҳуқуқларидан 
тенг, тўсқинликсиз фойдаланишини таъ-

минлаш мақсадида сайлов участкалари 
биноларини ва овоз бериш хоналарини 
танлаш ҳамда жиҳозлашда миллий сай-

лов қонунчилигида белгиланган барча 
шартшароитларни яратишга алоҳида 
эътибор қаратилди.

Ногиронлиги бўлган фуқароларнинг 
сайлов ҳуқуқларини таъминлашда қўшим-

ча шартшароит ва имкониятлар яратишга 
доир масала МСК мажлисида муҳокама 
қилинганида, Ўзбекистон Ногиронлар 
жамияти, Кўзи ожизлар жамияти, Карлар 
жамияти ва Ногиронлар ассоциациясидан 
вакиллар иштирок этди. Долзарб масала-

лар юзасидан фикрларини билдириб, так-

лифларини айтди.  
Сайлов бюллетени брайль алифбо-

сида кўп минг нусхада чоп этилди. Кўзи 
ожиз ва заиф кўрувчи фуқаролар сайлов 
бюллетенида ўз хоҳиширодасини муста-

қил ифода эта олиши учун ҳар бир сайлов 
участкаси трафарет билан таъминланди.

Сайлов участкаларида ногиронлиги 
бўлган ва жисмоний имконияти чеклан-

ган шахслар учун махсус жиҳозланган 
яширин овоз бериш кабиналари жой-

лаштирилди. Кўзи ожиз ва заиф кўрув-

чи сайловчилар учун оптик лупалар 
ҳамда ёриткичлар мавжуд бўлиши таъ-

минланди.
Марказий сайлов комиссияси мажлис-

ларини ижтимоий тармоқлардаги саҳи-

фаларимиз ва телеканаллар орқали сур-

до таржимада бевосита кузатиб бориш 
имконияти яратилди.

Сайлов — мамлакатнинг, миллатнинг 
имижи, обрўси. Ҳар бир фуқаронинг бу-

гуни ва келажагига бевосита таъсирини 
ўтказадиган улкан сиёсий воқеа. 

Бугун дунё аҳли мустақил Ўзбекистон-

да амалга оширилаётган улкан ўзгариш-

ларни катта умид ва хайрихоҳлик билан 
кузатиб турибди. 

Ишончимиз комилки, муддатидан ил-

гари Ўзбекистон Республикаси Прези-

денти сайловида халқимиз ўз хоҳиширо-

дасини яна бир бор эминэркин намоён 
этади, истиқболдаги миллий тараққиёти-

мизнинг йўналишларини белгилаб олиш-

дек муҳим жараёнларга муносиб ҳисса-

сини қўшади.
Ушбу тарихий сайлов янги Ўзбекис-

тоннинг суверен, демократик, ҳуқуқий, 
ижтимоий ва дунёвий давлат сифатида 
энг муҳим халқаро сайлов принципларига 
садоқатининг яна бир ёрқин намойишига 
айланади.

Фурсатдан фойдаланиб, барча ватан-

дошларимизга мурожаат қилиб айтмоқ-

чиманки, сайлов ўзининг, фарзандлари-

нинг порлоқ келажагини ўйлаган миллат, 
халқ ҳамда Ватанини севган ҳар бир ин-

сон учун улкан имкониятдир. 
Келаётган якшанба, 9 июль куни ҳар 

биримиз ана шундай имкониятдан — 
конституциявий ҳуқуқимиздан фойда-

ланиб, ўзимиз эркин танлаган муносиб 
номзодга овоз берсак, юртимиз равна-

қи, халқимиз фаровонлигини таъмин-

лашдек эзгу ишларга шахсий ҳиссамиз-

ни қўшган бўламиз.

Бошланиши 1-бетда

Президент сайловини 800 га яқин халқаро 
кузатувчи кузатиб боради. Улар орасида Европада 
хавфсизлик ва ҳамкорлик ташкилотининг 
Парламент ассамблеяси ҳамда Демократик 
институтлар ва инсон ҳуқуқлари бўйича бюроси, 
Шанхай ҳамкорлик ташкилоти, Туркий давлатлар 
ташкилоти, Туркий давлатлар Парламент 
ассамблеяси, Мустақил Давлатлар Ҳамдўстлиги 
ва МДҲ Парламентлараро ассамблеяси, Ислом 
ҳамкорлик ташкилоти каби нуфузли халқаро 
тузилмалар ва дунёнинг 47 давлатидан ташриф 
буюрган кузатувчилар бор.

Ишончимиз комилки, муддатидан илгари Ўзбекистон 
Республикаси Президенти сайловида халқимиз ўз 
хоҳиш-иродасини яна бир бор эмин-эркин намоён 
этади, истиқболдаги миллий тараққиётимизнинг 
йўналишларини белгилаб олишдек муҳим 
жараёнларга муносиб ҳиссасини қўшади.
Ушбу тарихий сайлов янги Ўзбекистоннинг суверен, 
демократик, ҳуқуқий, ижтимоий ва дунёвий давлат 
сифатида энг муҳим халқаро сайлов принципларига 
садоқатининг яна бир ёрқин намойишига айланади.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

ªЗБЕКИСТОН ЭКОЛОГИК ПАРТИЯСИДАН ПРЕЗИДЕНТЛИККА НОМЗОД

Ўзбекистон Экологик партиясидан Ўзбекистон Республикаси 
Президентлигига номзод Абдушукур Ҳамзаевнинг Сайловолди 
дастурида мамлакатимиз ҳар бир ҳудуди шароитидан 
келиб чиқиб, унинг ижтимоий-иқтисодий ривожланиш 
мақсадларини амалга ошириш, “яшил” иқтисодиётга ўтиш, 
экологик хавфсизликни таъминлаш, умуман, давлат ва жамият 
бошқаруви соҳасида долзарб вазифалар белгиланган.
Номзоднинг мамлакатимиз ҳудудларида ўтказаётган 
сайловчилар билан учрашувларида халқимиз Сайловолди 
дастури билан атрофлича таништирилмоқда. Таклиф 
этилаётган дастурий мақсадлар айнан ҳудуд миқёсида қандай 
ўзгаришларни назарда тутаётгани, одамлар диққат марказида 
турган қандай муҳим масалалар ечимига хизмат қилиши 
хусусида сўз юритилмоқда.

АЙДАР-АРНАСОЙ КЎЛЛАР ЭКОТИЗИМИ 
МУҲОФАЗАСИ

Ўзбекистон Экологик партиясидан Пре-

зидентликка номзод Абдушукур Ҳамзаев-

нинг Жиззах вилояти сайловчилари билан 
учрашуви Мирзачўл туманида бўлиб ўтди. 
Учрашувда номзод йилданйилга камайиб 
бораётган табиий ресурслар, чиқиндилар 
муаммоси ва Жиззах вилоятида бу борада 
қилиниши керак бўлган вазифаларга тўхта-

либ ўтди.
— Юртимизнинг ҳар бир ҳудудида яшил-

ликни сақлаш ниҳоятда муҳим. Чунки иқлим 
ўзгариши оқибатида ёзнинг иссиқ келиши, 
аномал иқлим ўзгаришлари инсонлар соғ-
лиғига, қишлоқ хўжалиги ҳосилдорлигига, 
бир сўз билан айтганда, бутун ер юзидаги 
ҳаётий жараёнларга салбий таъсир кўр-

сатади, — деди Президентликка номзод 
 Абдушукур Ҳамзаев.

Номзод Жиззах вилоятининг ҳам табиа-

тига бевосита алоқадор бўлган экологик но-

мақбул ҳудудларда экологик ҳолатни тубдан 
яхшилаш бўйича санитарэпидемиологик мо-

ниторинг тизими ривожлантирилиши масала-

сига алоҳида тўхталди. 
Жумладан, номзод Жиззах вилоятининг 

ноёб жавоҳирларидан бири бўлган Айдар
Арнасой кўллар тизимининг сув сатҳи 2 
метргача пасайиб, сув ҳажми 36,8 мил-

лиард метр кубга тушганлигини тилга олди. 
Бунинг оқибатида кўлнинг қирғоқ бўйлари 
1550 метргача чекиниб, туз қатлами ҳосил 
бўлган. Экотизимдаги бу ўзгаришлар ноёб 
қушлар турларининг йўқолиб кетишига са-

баб бўлиши мумкин.
Сайловолди дастурида халқаро аҳа-

миятга эга бўлган сувлиботқоқ ҳудудлар 
(Рамсар конвенцияси) рўйхатига киритил-

ган “АйдарАрнасой кўллар тизими”, “Ден-

гизкўл”, “Қуйимазор”, “Тўдакўл”, “Судочье
Акпетке” сув омборлари экотизимларини 
муҳофаза қилиш кучайтирилиши алоҳида 
назарда тутилган.

— Номзоднинг Сайловолди дастурида 
камёб ва йўқолиб кетиш хавфи остида тур-

ган ҳайвонларни овлаш ва ўсимлик турла-

рини табиатдан ажратиб олишга 10  йиллик 
мораторий эълон қилиш, геоахборот техно-

логиялари асосида муҳофаза этиладиган 
табиий ҳудудларнинг ўсимлик ва ҳайвонот 
дунёси объектларини ҳисобга олиш ва мо-

ниторингини юритиш таклиф этилаётгани 
вилоятимизнинг бой флора ва фаунасини 
асрабавайлашга хизмат қилади, — дейди 
партия фаоли Санобар Суярова. — Мен 
номзод томонидан илгари сурилаётган дас-

турни қўллабқувватлайман ва барчани ол-

димизда турган сиёсий жараёнларда фаол 
бўлишга чақираман.

ЯШИЛ ҲУДУДЛАР СУВ ВА 
ҲАВОДЕК ЗАРУР

Абдушукур Ҳамзаевнинг Сирдарё ви-
лояти сайловчилари билан учрашувида 
ҳудуддаги долзарб экологик масалалар, иж-

тимоийиқтисодий ривожланишнинг келгуси 
режалари ҳақида атрофлича сўз юритилди.

Сайловолди дастуридаги тармоқлар ва 
ҳудудларнинг “Яшил иқтисодиётга ўтиш ин-

декси”ни ишлаб чиқиш, юк ташишни йирик 
машиналардан темир йўл транспорти ва 
бошқа экологик тоза транспортларга ўзгар-

тиришга қаратилган чоралар сирдарёлик 
сайловчиларда катта қизиқиш уйғотди.

Бундай стратегик мақсадлар дунёнинг 
ривожланган мамлакатларида аллақачон 
кун тартибига чиққан. Хусусан, Японияда 
қайта тикланувчи энергия манбалари ҳи-

собига 2050 йилга келиб, автотранспорт-

лардан атмосферага ташланмаларни ноль 
фоизга тушириш режалаштирилган. Буюк 
Британия эса 2030 йилга бориб, дизель ва 
бензинли автомобиллар сотилишини бу-

тунлай тақиқламоқчи. АҚШда 2030 йилга 
келиб, барча янги енгил автомобиллар ва 
юк машиналарининг 50 фоизини ноль чи-

қиндили транспортларга алмаштириш ре-

жалаштирилган.
Британиялик олимлар тадқиқотларига 

кўра, яшил ҳудудлар  экологияни барқарор-

лаштириш билан бирга жиноятчиликнинг 
камайишига ҳам олиб келади.

 — Шу сабабли ҳам биз жамоатчилик-

нинг бугунги талабидан келиб чиққан ҳолда, 
шаҳарлар Бош режасини тузишда уларда 
яшил майдонлар камида 30 фоизни таш-

кил этиши, шунингдек, янги турар жой бино-

ларининг қурилишида “Яшил ҳудудлар”ни 
аҳолининг сонига мутаносиб равишда қу-

риш зурурлигини таклиф этяпмиз, — деди 
Абдушукур Ҳамзаев. — Мисол учун, Сир-

дарё вилоятининг кескин континентал иқли-

мида аҳоли шундай баҳаво яшил ҳудудлар-

га муҳтож.
Жаҳонда экология соҳасидаги қонун 

ҳужжатлари тизими ва уларни кодифика-

циялаш бўйича амалга оширилган тад-

қиқотлар натижасида “Яшил ҳудудлар”ни 
ташкил этиш ҳамда қайта тикланадиган 
энергия манбаларидан фойдаланишни 
кенгайтириш орқали глобал иқлим ўзгари-

шининг салбий таъсирини юмшатиш бўйи-

ча таъсирчан ҳуқуқий механизмлар таклиф 
этилган (Yale Centre for Environmental Law 
and Policy (АҚШ), Stockholm Environmental 
Law and Policy Centre (Швеция). Юқорида-

гилардан келиб чиқиб, мамлакатимизда 
ҳам Экологик қонунчиликни кодификация 
қилиш орқали Экология, Сув, Ўрмон кодекс-

ларини қабул қилиш, “Аҳолининг экологик 
маданиятини юксалтириш тўғрисида”ги 
дастурни ишлаб чиқиш ва амалга ошириш, 
экологик суғурталаш тизимини ривожланти-

риш каби таклифлар ҳам алоҳида эътироф 
этиб ўтилди.

— Номзоднинг Сайловолди дастурида 
иқтисодиётнинг кўп ресурс талаб қилади-

ган — энергетика, қурилиш, қишлоқ хўжа-

лиги, транспорткоммуникация тизими ва 
коммунал соҳаларида энергия, ресурс те-

жовчи ва бошқа инновацион, экологик ҳам-

да рақамли технологияларни кенг жорий 
этишни қўллабқувватлаш таклифи ўртага 
ташлангани айни муддао бўлди, — дейди 
халқ депутатлари Сирдарё вилоят Кенга-
ши депутати Акмал Икромов. — Негаки, 
айнан шу соҳаларда табиий ресурслардан 
нооқилона фойдаланиш оқибатида турли 

экологик хавфхатарларнинг юзага келиш 
эҳтимоли юқори.

Агар юқоридаги таклифлар асосида иш-

лар тизимли равишда олиб бориладиган 
бўлса, келгусида дуч келишимиз мумкин 
бўлган кўплаб муаммоларнинг олди олина-

ди, деб ўйлайман. Шуларни ҳисобга олиб, 
барчани Абдушукур Ҳамзаевнинг номзоди-

ни қўллабқувватлашга чорлаб қоламан.

МУСАФФО ТАБИАТ БИЛАН ДУНЁГА 
ТАНИЛИШ КЕРАК

Президентликка номзоднинг Самарқанд 
шаҳрида сайловчилар билан учрашуви-
да аномал иқлим ўзгаришлари, атмосфе-

ра ҳавосининг ифлосланиши каби табиий 
офатлар, кутилмаган табиат инжиқликлари 
сингари экологик муаммолар, уларнинг ечи-

ми бўйича таклифлари тилга олинди.
— Самарқанд вилоятида ичимлик сув 

муаммоси ва яшил ҳудудларнинг етишмас-

лиги, ҳудуддаги биохилмахилликни асраш, 
чўлланиш, ерлар деградацияси каби эколо-

гик муаммолар мавжуд, — деди учрашувда 
номзод Абдушукур Ҳамзаев. — Вилоят 
ҳудудига қарашли миллий табиат боғла-

рини, мавжуд дарё ва кўллар атрофидаги 
наботот ва ҳайвонот оламини асраш дол-

зарб аҳамиятга эга. Мисол учун, Зарафшон 
дарёсида сув сатҳи пасайиши, назоратсиз 
равишда қудуқлар қазилиши оқибатида ер 
ости сувлари камайиб, табиий булоқлар-

нинг ҳам қуриб қолаётгани ташвишланарли 
ҳолдир. Зарафшон дарёси ва унинг атро-

фидаги ўзанлардан кўп миқдорда шағал ва 
тош қазиб олинаётгани ҳудуддаги табиий 
тўқайзорларнинг микрофлораси, ўсимлик 
ва ҳайвонот дунёсига салбий таъсир кўр-

сатмоқда.
Сайловолди дастурига кўра, биохилма

хилликни ва экотизимларни сақлаш ҳамда 
улардан оқилона фойдаланиш мақсади-

да муҳофаза этиладиган табиий ҳудудлар 
майдонларини мамлакат ҳудудининг ҳозир-

ги 14 фоиздан 20 фоизга етказиш чоралари 
кўрилади. Муҳофаза этиладиган табиий ҳу-

дудлар ер участкалари ва сувли акватория-

сида уларнинг мақсадли вазифаларига зид 
бўлган ҳар қандай фаолиятга чек қўйилади. 
Камёб ва кескин камайиш хавфи остида 
турган ҳайвонларни овлашга мораторий 
 эълон қилинади. 

Номзод шу ўринда боқий Самарқанд 
ўзининг бетакрор, сўлим гўшалари, гўзал 
табиати билан ҳам сайёҳларни ўзига жалб 
этиши керак, дея таъкидлаб ўтди.

— Аҳолини, айниқса, ёшларни она та-

биатимизга ҳурмат руҳида тарбиялаш ат-

рофмуҳитни муҳофаза қилишнинг муҳим 
жиҳати, гарови десак, муболаға бўлмай-

ди. Номзод дастурида мазкур масаланинг 
ечими ўз аксини топган, — дейди партия 
фаоли Мирзааҳмад Мамедов. — Экологик 
муаммоларни ҳал этишга доир стратегия ва 
дастурларни амалга ошириш учун давлат 
органлари, тадбиркорлик субъектлари, ма-

ҳаллалар, нодавлат нотижорат ташкилот-

лари, ОАВ ҳамда фуқаролик жамиятининг 
бошқа институтлари вакилларини жалб 
этиш ташаббуси эътирофга лойиқ.

Сайловчилар атрофмуҳитни асраб
авайлаш, ўзлари дуч келаётган турли эко-

логик муаммоларни бартараф этишда фаол 
иштирок этиш истагини ҳам билдирди.

ҲАВОГА ЗАҲАРЛИ ТУЗЛАР 
ТАРҚАЛИШИНИНГ ОЛДИНИ ОЛИШ 

МУҲИМ

Президентликка номзод Абдушукур 
 Ҳамзаевнинг Навоий вилояти сайловчи-

лари билан учрашуви Кармана туманида 
бўлиб ўтди.

Катта қисми чўлдан иборат бўлган На-

воий вилояти яшил оламга муҳтож ҳудудлар-

дан биридир. Шунинг учун ҳам номзоднинг 
Сайловолди дастурида айнан ўрмонларни 
муҳофаза қилиш, кўпайтириш, қайта тик-

лаш, уларнинг маҳсулдорлигини ошириш 
орқали республика ҳудудининг ўрмон би-
лан қопланганлик даражасини 30 фоизга 
етказиш масаласининг кун тартибига олиб 
чиқилгани навоийлик сайловчиларда катта 
қизиқиш уйғотди.

Мамлакатимиз кам ўрмонли давлатлар 
сирасига киради. Ҳудудимизнинг борйўғи 
7,5 фоизи ўрмон билан қопланган. Маса-

лан, бу кўрсаткич Японияда 70 фоиз, Жану-

бий Кореяда 64 фоиз, Хитойда ва Россияда 
4045 фоиз, Европа давлатларида 35 фоиз-

дан юқори. Қаерда яшиллик, дарахт кўп 
бўлса, шу жойда экология барқарор бўлади. 
Айниқса, бизнинг Марказий Осиё ҳудудида 
бу жуда муҳим. Айнан чўл ҳудудларида ўр-

монлаштиришни жадаллаштириш орқали 
чўллашишнинг олди олинади.

— Бугунги кунда юртимиз ҳудудида тез
тез учраётган чанг ва қум бўронлари оқи-

батларини юмшатиш, уларнинг ўсимлик ва 
ҳайвонот дунёсига келтирадиган хавфини 
камайтириш, инсон саломатлигига салбий 
таъсир этадиган заҳарли тузлар ҳавога 
тарқалишининг олдини олиш ишларини 
ташкил этиш муҳим ҳисобланади, — деди 
Абдушукур Ҳамзаев. — Навоий, Бухоро, 
Хоразм вилоятлари ва Қорақалпоғистон 
Республикаси ҳудудларида қум кўчиши-

нинг олдини олиш мақсадида яшил бел-
боғлар барпо этиш ишларини жадал-
лаштиришни Сайловолди дастуримизда 
асосий устувор вазифалардан бири сифа-

тида белгилаб қўйганмиз.
Таҳлилларимизга кўра, кейинги йиллар-

да дунёда ривожланган давлатлар, айниқ-

са, Европа Иттифоқи давлатлари ўзининг 
экологик сиёсатини амалга ошириш учун 
катта миқдорда молиявий қўллабқувват-

лашни амалга оширмоқда. Хусусан, Ев-

роиттифоқда 2015 йилда ялпи ички маҳсу-

лотнинг 3 фоизи айнан экологик сиёсатни 
юритишга сарф этилган. Минтақадаги ай-

рим мамлакатларда эса бу кўрсаткич яна 
ҳам юқори. Масалан, Швецияда ЯИМнинг 
салкам 4 фоизи, Францияда эса 3,5 фоизи 
йўналтирилган.

Дунёда инсон фаолияти натижасида ҳар 
йили атмосферага 20 миллиард тонна кар-

бонат ангидрид гази чиқарилади ва 300 мил-

лион тоннадан ортиқ пластик чиқинди ҳосил 
бўлади. Яшил иқтисодиёт тамойилларининг 
энг асосийларидан бири эса барқарор иш-

лаб чиқариш ва истеъмолнинг давлат томо-

нидан қўллабқувватланиши, шунингдек, кам 
углеродли, ресурсларни тежовчи техноло-

гияларни жорий қилишдан иборат.
Ўзбекистонда 2021 йилда атмосферага 

ташланмалар миқдори 2,2 миллион тонна-

ни ташкил қилган бўлса, шундан 58 фоизи 

транспорт воситалари, 42 фоизи саноат ва 
ишлаб чиқариш корхоналари ҳиссасига тўғ-
ри келди.

Металлургия, кимё ва машинасозлик 
марказлари бўлган Навоий шаҳрида ҳа-

вонинг ифлосланиш даражаси ўртачадан 
юқори. Нафақат вилоятда, балки бутун рес-

публикада атрофмуҳитга зарар келтирув-

чи корхоналарни босқичмабосқич “Яшил 
технологиялар”га йўналтириш зарур. Бунда 
биринчи босқичда атрофмуҳитга зарар ет-

казувчи ишлаб чиқаришга инвестицияларни 
камайтириш вазифаси туради. Европадаги 
кўплаб банклар 2022 йилдан бошлаб газ 
лойиҳаларига кредит беришни тўхтатди. 
Бу нафақат саноатни имтиёзли давлат кре-

дитларидан маҳрум қилади, балки хусусий 
инвесторларни жалб қилишни ҳам камайти-

ради. 
Шу сабабли мамлакатимиз инвестиция-

вий жозибадорлигини ошириш мақсадида 
“Яшил виза” (“Green Visa”) дастурини жорий 
этиш орқали юртимизга табиий ресурслар-

дан самарали фойдаланишга капитал жалб 
қилинади.

Шунинг учун ҳам номзоднинг йирик ва 
саноати ривожланган шаҳарларда атмос-

фера ҳавосига чиқарилаётган углерод, 
азот бирикмалари, метан ва бошқа зарарли 
газлар миқдорини 2 баробарга камайти-
риш орқали атмосфера ҳавосининг сифат 
кўрсаткичларини белгиланган меъёрлар 
даражасига келтириш ва уларнинг аҳолига 
салбий таъсирини камайтириш ҳақидаги 
таклифларини Навоий вилояти сайловчи-

лари алоҳида эътироф этди. 

ЭКОЛОГИК ХАВФ-ХАТАРЛАРГА ҚАРШИ 
КУРАШИШДА НАМУНА БЎЛАДИ

Сурхондарё вилояти Термиз шаҳрида 
бўлиб ўтган учрашувда Президентликка 
номзод томонидан экологик муаммолар, 
уларнинг ечими, олдимизда турган вазифа-

лар батафсил айтиб ўтилди.
— Ривожланган давлатлар, жумладан 

Япония, Исроилдаги “Яшиллар партияси” 
ташаббусларига кўра, дарё, кўл ва бошқа 
сув бўйларида қурилишларни тақиқлаш эко-

логияга жуда яхши таъсир қилган. Шундан 

келиб чиқиб, мамлакатимизда ҳам яшил 
ҳудудлар, тоғ ён бағирлари, дарё ва кўллар 
соҳилларидаги ҳар қандай қурилишлар эко-

логик экспертиза ва жамоатчилик назорати-

дан сўнг амалга оширилиши таъминлана-

ди, — деди Абдушукур Ҳамзаев. — Бугун 
чиқинди полигонларимизда 3,5 миллиард 
тоннадан зиёд саноат чиқиндилари йиғилиб 
қолган. Ҳозирда саноат чиқиндиларининг 
67 фоизи, маиший чиқиндиларнинг эса 17
18 фоизи қайта ишланади, холос. Япония 
ва Хитойда бу кўрсаткич мос равишда 40
60 ва 90 фоизни ташкил қилади. Шулардан 
келиб чиқиб, мамлакатимизда ҳам хавфли 
чиқиндилар, тиббиёт ва биологик ҳамда қу-

рилиш чиқиндиларини бошқариш ва қайта 
ишлашни тартибга солувчи “Чиқиндилар 
тўғрисида”ги қонун янги таҳрирда қабул қи-

линади.
Халқимизнинг соғлом турмуш тарзига 

эришиш учун ҳар биримиз фаол ҳаракат 
қилишимиз, барча имкониятларни ишга со-

лишимиз зарурлиги қайд этилди. Айниқса, 
ўсиб келаётган ёш авлод учун мусаффо 
ҳаво, соф табиат, соғлом турмуш тарзини 
ҳаёт шиорига айлантиришимиз шарт. Шун-

дан келиб чиқиб, сурхондарёлик сайловчи-

лар билан мулоқотда Абдушукур Ҳамзаев 
муҳим бир таклифни илгари сурди: 2030 
йилдан бошлаб 2009 йилдан кейин ту-
ғилганларга ёшидан қатъи назар, сига-
рет сотишни тақиқлашимиз керак!

Сурхондарё вилояти мамлакатимизда 
марказлашган ичимлик сув билан таъмин-

ланиш даражаси бўйича паст кўрсаткичга 
эга ҳудудлардан ҳисобланади. Шунинг учун 
ҳам сайловчилар томонидан номзоднинг 
қишлоқ жойларда яшаётган аҳолини тоза 
ичимлик сув таъминоти ва сифати яхши-

ланиши эътибор марказида бўлишига доир 
ташаббуслари кўтаринкилик билан қарши 
олинди.

Аҳоли яшаш пунктларида бадбўй ҳид 
чиқараётган, оқова сув тозалаш иншоотла-

ри бўлмаган ҳар қандай корхона фаолияти 
белгиланган талабларга жавоб берадиган 
технологиялар жорий этилмагунча тўхтати-

лиш амалиёти жорий этилиши таъкидлаб 
ўтилди.

Сурхон диёрида тезтез юз берадиган 
қумчанг бўронлари вилоят аҳлининг оғ-
риқли нуқталаридан бири ҳисобланади. 
Шунинг учун ҳам қумчанг бўронларини 
камайтириш ва тўхтатишга қаратилган 
тадбирларни амалга ошириш, шамол йўна-

лишлари бўйлаб, илмий асосланган ҳолда 
иҳота дарахтзорлари барпо этиш, шунинг-
дек, сув билан таъминланиш муаммола-

ри вилоятликлар учун аҳамиятсиз масала 
эмаслиги таъкидланди. Учрашувда сўзга 
чиққанлар ушбу жиҳатларга алоҳида тўх-

талиб, бу борада ўз таклиф ва мулоҳаза-

ларини билдириб ўтди.

АҲОЛИНИ МАРКАЗЛАШГАН ТОЗА 
ИЧИМЛИК СУВ БИЛАН ТАЪМИНЛАШ — 

БОШ ВАЗИФА

Номзоднинг Бухоро вилояти сайлов-

чилари билан учрашувида экологик барқа-

рорликни таъминлаш ҳамда табиий ресурс-

лардан самарали ва оқилона фойдаланиш 
борасидаги дастурий мақсадлар юзасидан 
атрофлича сўз юритилди.

Бухоронинг кескинконтинентал иқлими 
унинг “яшил қалқон”лар ва ҳудудларга 
муҳтожлигидан далолат беради. Шунинг 
учун ҳам сайловчилар номзоднинг Сайло-

волди дастуридаги ушбу йўналишни алоҳи-

да қўллабқувватлашларини билдирди.
Бухоро аҳолисининг ичимлик сув билан 

таъминланиш даражаси 73 фоизни ташкил 
этади. Ҳудуддаги аҳоли мурожаатларининг 
муайян қисми айнан тоза ичимлик сув таъ-

миноти билан боғлиқ экани ҳам бежиз эмас.
Шу боис, сув ресурсларидан оқилона 

фойдаланишга қаратилган ислоҳотлар 
олиб борилади. Ичимлик сув таъминоти ло-

йиҳаларида бозор механизмларини жорий 
этишга киришилади, лойиҳа ташаббуско-

рининг ташкилийҳуқуқий шаклидан қатъи 
назар, сув ҳисоблагичларини ўрнатиш чо-

ралари кўрилади.
Республикада сув тақчиллигининг ол-

дини олиш бўйича қўшимча чоралар кў-

риш лозим. Таҳлилларга кўра, 2030 йилга 
бориб, сув тақчиллиги ҳозиргидан 2,5 ба-

робарга ортиши кутилмоқда. Шу сабабли, 
қишлоқ хўжалиги экинларини суғоришда 
сув тежовчи технологияларни (томчила-

тиб, ёмғирлатиб, дискрет ва бошқа) жорий 
этишда иқтисодий омилларни янада кенг-
роқ қўллаш орқали ушбу соҳани давлат 
томонидан рағбатлантириш тизими янада 
такомиллаштирилади.

— Номзод томонидан кам таъминлан-

ган қатлам ва экологик номақбул ҳудудлар 
аҳолиси учун ижтимоийтиббий хизмат кўр-

сатишнинг ҳуқуқий асослари ишлаб чиқи-

лиши таклиф этилаётгани кўпчилик кутган 
ташаббус бўлди, — дейди Бухоро давлат 
университети биотехнология кафедраси 
мудири Фарҳод Жумаев. — Шунингдек, 
экологик омилларнинг инсон соғлиғига сал-

бий таъсирини бартараф этиш, сифатли 
тиббий хизмат кўрсатишга йўналтирилган 
тиббий суғурта механизмлари жорий қили-

ниши ҳам соҳа учун янгилик бўлади. Барча-

миз мамлакатимизда чангтўзон кўтарили-

ши ҳолатларини кузатяпмиз. Бундай табиий 
офатларнинг олдини олиш учун номзоднинг 
Сайловолди дастурида вилоятнинг чўл би-

лан чегарадош ҳудудларда “яшил қалқон”-
лар ва иҳотазорлар барпо этиш бўйича ва-

зифалар белгиланганини олқишлайман ва 
қўллабқувватлайман.

ОРОЛБЎЙИ ЯНА ЯШНАЙДИ, 
ЯШИЛ ОЛАМ КИРИБ БОРАДИ

Қорақалпоғистон глобал экологик 
муаммога учраган ҳудуд ҳисобланади. Шу-

нинг учун ҳам мамлакат барқарор ривож-

ланишининг узоқ йиллик стратегиясида, 
албатта, бу масала устувор ўринларда ту-

риши, жамоатчилик эътибор марказида бў-

лиши табиийдир.
Оролбўйи минтақасининг экологик тизи-

мини муҳофаза қилиш ҳамда тиклаш, мин-

тақани ижтимоий ва иқтисодий жиҳатдан 
ривожлантириш юзасидан давлат томо-

нидан чоралар кўрилиши конституциявий 
норма сифатида мустаҳкамланиши муҳим 
аҳамият касб этади.

— Оролбўйи минтақасида яшил зона-

ларни яратмасдан экологик мувозанатни 
тиклаш мушкул. Шунинг учун биз барча 
саъйҳаракатларимизни Орол денгизининг 
ҳалокатли оқибатларини юмшатишга қа-

ратилган инновацион лойиҳаларни амалга 
ошириш орқали Оролбўйи минтақасида 
экологик ва ижтимоийиқтисодий вазиятни, 
аҳолининг яшаш шароитларини яхшилашга 
қаратамиз, — деди Абдушукур Ҳамзаев.

Номзод таклиф этаётган дастурий мақ-

садларга кўра, Орол денгизи фожиаси оқи-

батларини бошидан кечираётган ҳудудлар, 
айниқса, Қорақалпоғистон Республикасида 
иқлим ўзгариши хавфи ва таҳдидлари-

ни камайтиришга қаратилган лойиҳалар 
ҳаётга татбиқ қилинади. Фермер ва деҳқон 
хўжаликлари, кластерларга суғориш тар-

моқларини модернизация қилиш тавсия-

лари ишлаб чиқилади. Қишлоқ хўжалиги 
маҳсулотларини кам сув талаб қиладиган 
даражада иссиқхоналар ва томчилатиб су-

ғориш асосида етиштириш учун технологик 
таъминот бўйича яқиндан ёрдам берилади. 
Қурғоқчиликка бардошли экинлар экишни 
жорий этиш ва даромад манбаини ошириш-

да ёрдам кўрсатилади.
— Бугун Орол фожиаси оқибатларини 

бартараф этиш учун денгиз ўрнида яшил 
қопламалар, яъни ўрмонзорлар барпо 
этишга киришилган. Номзод дастурида бу 
борадаги ишларни жадаллаштириш учун 
аниқ вазифалар таклиф этилмоқда, — дей-

ди Ёшлар парламенти аъзоси Малика 
Гулимбетова. — Барпо этиладиган “яшил 
қопламалар” Оролбўйи минтақаси, аҳоли 
яшаш ҳудудлари, халқ хўжалиги объект-

лари, қишлоқ хўжалиги экинлари, боғ ва 
токзорлар ҳамда чўл ҳудудларидаги саксо-

вулзор ва яйловларга заҳарли қум, туз ва 
чанг ёғилишидан ҳамда табиатнинг бош-

қа салбий таъсирларидан ҳимоя қилади. 
Минтақада экотизим сақланиши, биологик 
хилмахиллик кўпайиши учун қулай шароит 
яратади ва чўл яйловлари маҳсулдорлиги 
ошади. Шунинг учун мен барчангизни Абду-

шукур Ҳамзаев номзодини қўллабқувват-

лашга чақираман! 

ТУПРОҚ ШЎРЛАНИШИГА ҚАРШИ 
ИЛМ БИЛАН КУРАШИШ КЕРАК

Президентликка номзод Абдушукур 
Ҳамзаевнинг хоразмлик сайловчилар би-

лан бўлиб ўтган учрашувида қурғоқчилик, 
ерларнинг шўрланиши, тупроқ деградация-

си, аҳолини ичимлик суви билан таъмин-

лаш, биохилмахилликни сақлаш, яшил 
ҳудудларни кўпайтириш ҳақида атрофлича 
сўз юритилди. Сайловолди дастурида маз-

кур йўналишда аниқ мақсадлар қўйилгани 
эътироф этилди.

Вилоятда мавжуд 257,7 минг суғори-

ладиган ерларнинг 99,2 фоизи шўрланган 
ерлар тоифасига кириб, 105,6 минг гектари 
ўртача ва кучли шўрланган ерлардир. Қол-

ган қисми эса кам шўрланган ерлар қатори-

га киради.
Шунинг учун ҳам номзоднинг Сайловол-

ди дастурида мақсад қилинган тупроқ шўр-

ланиши ва унинг олдини олиш борасидаги 
ечимлар хоразмлик сайловчилар томони-

дан фаол қўллабқувватланди.
— Номзод сув ресурслари муҳофазаси, 

хусусан, аҳоли саломатлигини сақлашда 
марказлашган ичимлик сув таъминотини 
яхшилашга йўналтирилган вазифаларни 
таклиф этаётгани эътиборимни тортди, — 
дейди экология фаоли Ким Антонина. — 
Вилоятимизда аҳолининг тоза ичимлик сув 
билан таъминланганлик даражасини оши-

риш зарур. Шу орқали одамлар саломатли-

гини мустаҳкамлашга эришамиз, кўп ижти-

моий муаммолар ўзўзидан барҳам топади.
Дастурда белгилангани каби, мамлакат 

аҳолисига оқова сув хизмати кўрсатишни 
янада ривожлантириш бўйича лойиҳалар 
Хоразм вилояти учун алоҳида аҳамиятга 
эга. Урганч, Хива ва Питнак шаҳар оқова 
сув тозалаш иншоотларини замонавий ло-

йиҳалар асосида янгидан барпо қилиш, 
шунингдек, вилоятнинг бошқа аҳоли пункт-

ларида ҳам оқова сув хизматини йўлга қў-

йишга имкон беради.
Президентликка номзод Урганч, Хива ва 

бошқа йирик аҳоли яшаш пунктлари атро-

фида “яшил белбоғлар” барпо этиш, Хоразм 
иқлимига мос гужум, тут, қандим, саксовул, 
жийда, заранг каби дарахт кўчатларини кўп-

роқ экиш зарурлигини қайд этиб ўтди.
Умуман олганда, номзоднинг ҳудудлар-

даги учрашувларида аҳолининг қулай ат-

рофмуҳитга бўлган ҳуқуқини таъминлаш 
ва халқимиз фаровонлигини янада ошиши-

га хизмат қилувчи Сайловолди дастуридаги 
таклиф ҳамда ташаббуслари фаоллар ва 
атрофмуҳит муҳофазасига бефарқ бўлма-

ган фуқаролар томонидан кенг қўллабқув-

ватланмоқда. 

Ўзбекистон Экологик партияси
Марказий Кенгаши матбуот хизмати

Олтин аксарият ҳолларда усти бош-

қа металлар оксиди ёки сульфиднинг 
юпқа қатлами билан қопланган бўлади. 
Мамлакатимизнинг Қизилқум кенглик-

ларидаги олтинга бой маъданлар ҳам 
худди шундай жиҳати билан тавсифла-

нади.
Мутахассисларнинг фикрича, олтин 

сақловчи маъданлар икки асосий турга 
бўлинади — бирламчи (сульфид) ва ик-

киламчи (оксидланган) маъданлар. Ок-

сидланган маъданлар осон қайта иш-

ланади ва улардан олтин анъанавий 
усуллар ёрдамида ажратиб олинади. 

Сульфидли концентратларни қайта 
ишлаш учун жаҳон амалиётида асосан 
автоклавда қайта ишлаш, оксидловчи 
куйдириш ва бактериал оксидланиш 
технологиялари қўлланилади. Авто
клавда қайта ишлаш усулида юқори 
ҳарорат ва босим ишлатилади. Оксид-

ловчи куйдиришда ҳам юқори ҳарорат-

дан фойдаланилади.
Бактериал оксидланиш жараёни 

қайта ишлаш учун қийин бўлган маъ-

данлар ва концентратлардан маҳсулот 
олишнинг янги муқобил йўналиши бў-

либ, унинг вазифаси сульфидли мине-

ралларни оксидлаш, яъни уни кейин-

чалик классик усуллар билан сорбцион 
ишлов бериш мақсадида микроорга-

низмлар таъсирида олтинни очишни ўз 
ичига олади.

Навоий конметаллургия комбина-

тининг 3гидрометаллургия заводида 
дастлаб анъанавий оксидловчи куй-

дириш технологияси ишлаб чиқилди. 
Бироқ иқтисодий ва экологик жиҳатдан 
мақсадга мувофиқ эмаслиги сабабли 
бу усул максимал иқтисодий сама-

радорлик ва экологик хавфсизликка 
эга замонавий ечимларга асосланган 
илғор биотехнологияга ўз ўрнини бў-

шатиб берди. Натижада 2008 йилда 
“Кокпатас” ва “Довгизтов” конларидаги 
сульфидли маъданларни қайта ишлаш 
учун бактериал оксидланиш техноло-

гияси ишга туширилди. 
Биологик оксидланган маҳсулот 

таркибидан 85 фоизгача олтин ажра-

тиб олинарди. Қолган қисми чиқин-

дига чиқиб кетарди. Янги технология 
жорий этилгач, ана шу чиқинди тарки-

бидаги 15 фоиз олтиннинг аксарият 
қисмини ажратиб олиш имкониятига 
эга бўлинди.

— Маълумки, замонавий тоғкон 
саноатида ишланиши мураккаб бўл-

ган маъдан таркибидан металларни 
ажратиб олиш бўйича илмий изланиш 
олиб бориш, соҳада янги технология-

ларни яратиш муҳим вазифалардан 
бири саналади, — дейди 3гидро-

металлургия заводи технология бў-

лими бошлиғи ўринбосари, техника 
фанлари доктори Улуғбек Эргашев. 
— Комбинатимиз жамоасининг шу 
йўлдаги изланиши, фан ва техни-

ка соҳасида янгиликлар яратиш ва 
уларни ишлаб чиқаришга жорий этиш 
бўйича саъйҳaракатлари ўз натижаси-

ни бераётгани мамлакатимизда инсон 
интеллектига эътиборнинг самараси, 
десак, асло муболаға бўлмайди.

Бу соҳада “Технологик ва ишлани-

ши мураккаб бўлган олтин таркибли 
маъданларни қайта ишлаш ва ўзлаш-

тиришнинг комплекс технологияларини 
ишлаб чиқиш ва жорий этиш” мавзуси-

даги ишланма ана шундай илмий изла-

нишларимиздан бири ҳисобланади.
Мураккаб таркибли маъдандан ол-

тинни юқори самарадорликда ажратиб 
олишга мўлжалланган мазкур ишланма 
устида 2009 йилда олим ва мутахассис-

лар жалб этилган ҳолда иш бошланган 
эди. Қарийб ўн йил изчил илмий из-

ланиш ва тадқиқотлар олиб борилди. 

Таҳлил ва таққос

Натижада дунёда муқобили бўлмаган 
ноёб технологияни яратишга ҳамда бу 
ихтирони назарий ва амалий жиҳатдан 
нафақат республикада, балки халқаро 
миқёсда ҳам исботлаб беришга муваф-

фақ бўлдик.
Илмий изланиш ва тадқиқотлар кўла-

мини тасаввур қилиш учун бир жиҳат-

га эътибор қаратмоқчиман. 20092019 
йиллар давомида уч мингдан ортиқ тур-

ли муваффақиятли ва муваффақиятсиз 
тажрибалар ўтказилди, пировардида 
жаҳонда ҳали қўлланмаган технология 
вужудга келди. Бу Германия, Қозоғистон 
ва Россияда ўтган халқаро конферен-

цияларда муносиб ҳимоя қилиниб, ил-

мий анжуманларнинг 1даражали дип-

ломларига сазовор бўлди. Кўп йиллик 
машаққатли изланишлар, аниқ исбот ва 
далилларга асосланган ихтиромиз хал-

қаро миқёсда ҳaм тан олиниб, Ўзбекис-

тон ва Германияда патентга эга бўлди.

Умуман, ихтиромиз дунё конме-

таллургия саноатида муҳим янгилик 
сифатида ўз эътирофини топди. Янги 
технологиянинг жорий этилиши туфай-

ли 3гидрометаллургия заводида чи-

қиндидан йилига қўшимча равишда 1,5 
тонна олтин олинмоқда. 

Даставвал, соҳa мутахассислари, 
хорижлик олимлар ишимизнинг сама-

рали бўлишига ишончсизлик билан 
қарагани ҳaм бор гап. Бу табиий ҳол 
эди. Чунки ишланмамиз янги назарияга 

асосланган ва бунинг натижаси ҳозирги 
замон технологияларидан анча олдин-

ни кўзлаган эди.
Амалиётга муваффақиятли татбиқ 

этилган ихтиро ортидан кутилган са-

марадорликка эришдик. Бу ютуғимиз 
халқаро миқёсда ҳaм эътироф қили-

ниб, БМТ Интеллектуал мулк ташки-

лотининг олтин медалига лойиқ то-

пилди.
Президентнинг ўтган йил декабрь 

ойидаги фармонига мувофиқ, бир гуруҳ 

олим ва мутахассисларимиз томонидан 
яратилган “Технологик ва ишланиши 
мураккаб бўлган олтин таркибли маъ-

данларни қайта ишлаш ва ўзлаштириш-

нинг комплекс технологияларини ишлаб 
чиқиш ва жорий этиш” бўйича илмий
амалий ишланмамиз биринчи даражали 
Давлат мукофоти билан тақдирланга-

ни бутун жамоамизга катта мамнуният 
бахш этди. Бундай юксак эътирофдан 
Ўзбекистонда инсон қадри улуғ деган 
тамойилнинг амалий ифодасига, ҳеч бир 
эзгу ҳаракат беиз қолмаслигига яна бир 
карра амин бўлдик.

Бугунги шиддаткор замонда юқори 
технологияларга асосланган ишлаб чи-

қариш ривожланиб, рақобат кучаймоқ-

да. Бунинг натижасида ҳaр бир соҳадa 
илмга асосланган янгиликлар яратиш 
ҳaётий заруратга айланмоқда. Биноба-

рин, конметаллургия саноати ҳaм бун-

дан мустасно эмас.

Кейинги олти йилда конметаллур-

гия саноатида туб ўзгаришлар рўй бер-

ди. Ишлаб чиқаришни модернизация 
қилиш, техник ва технологик жиҳатдан 
қайта жиҳозлаш ҳамда янги ишлаб 
чиқариш қувватларини фойдаланиш-

га топшириш бўйича йирик инвести-

ция лойиҳаларининг жорий этилиши 
бунга замин яратди. Муҳим дастур ва 
пухта ўйланган инвестицион лойиҳа-

ларнинг ҳаётга изчил татбиқ этилаётга-

ни комбинат равнақида катта аҳамият 
касб этмоқда. Бу борада ишлаб чиқа-

риш жараёнига илғор технологиялар 
жорий этилаётгани ҳам муваффақият-

ларда муҳим ўрин тутяпти.
— Бундан уч йил муқаддам ком-

бинатимиз тажрибали муҳандис ва 
мутахассислари томонидан техноген 
чиқиндиларни қайта ишлаш бўйича 
ҳали дунё амалиётида бўлмаган яна 
бир ноёб инвестицион лойиҳа амал-

га оширилди, — дейди 7гидрометал-

лургия заводи директори Фарҳод Чў-

лиев. — Олимлар билан ҳамкорликда 
мазкур муаммолар ечими бўйича янги 
технологиялар яратишга эришилди ва 
улар асосида ишлайдиган 7гидроме-

таллургия заводи ишга туширилди. 
Корхонамиз йилига 15 миллион тонна 

техноген чиқиндиларни қайта ишлаш 
қувватига эга ва юксак технологиялар 
асосида тўлиқ рақамлаштирилган. 
 Эътиборлиси, қайта ишланадиган тех-

ноген чиқиндилар 2040 йилгача етади.
Яна бир жиҳати, завод қурилишида 

енгил конструкциялар ва энергияте-

жамкор технологиялардан фойдала-

нилди. Илгари четдан олиб келинади-

ган кўплаб асбобускуна ва бутловчи 
материаллар маҳаллийлаштирилди. 
Хусусан, улар Навоий машинасозлик 
заводи ва кон бошқармаларидаги цех-

ларда тайёрланди. Кимёвий ишлов 
бериш жараёнида ҳам маҳаллий маҳ-

сулотлардан фойдаланилмоқда. Булар 
таннархни янада арзонлаштиришда 
муҳим омил бўляпти. Заводнинг бар-

ча технологик жараёнларини асосан 
Навоий давлат кончилик ва техноло-

гиялар университетини тугатган ёш му-

тахассислар ва маҳаллий аҳоли вакил-

лари бошқармоқда.
Навоий конметаллургия комбина-

тида Инвестиция дастури доирасида 
йирик ва стратегик аҳамиятга эга ло-

йиҳалар босқичмабосқич амалга оши-

риляпти. Ана шундай лойиҳалардан 
бири бўлган Нурота тумани ҳудудида-

ги “Пистали” конида олтин таркибли 
маъданларни қазиб олиш ва қайта иш-

лаш мажмуаси  — 6гидрометаллургия 
заводи қурилиши якунланди. Жорий 
йилнинг июнь ойи бошида мазкур за-

воднинг биринчи тегирмон блоки ишга 
туширилди. Тез орада иккинчи навбати 
ҳам фойдаланишга топширилади. За-

вод тўлиқ қувватда иш бошлаши билан 

йилига 4 миллион тонна маъдан қайта 
ишланиб, 4,4 тонна олтин ишлаб чиқа-

рилади ва мамлакатимиз иқтисодиёти-

ни ривожлантиришга хизмат қилади.
Яна бир аҳамиятли томони, завод-

нинг технологик ускуналари ва жиҳоз-

лари Навоий машинасозлик заводида 

тайёрланган. Улар комбинат қурувчи
мутахассислари томонидан ўрнатиляп-

ти.

Халқаро даражадаги 
юқори сифат кафолати

Табиатда олтиннинг нотекис ва кам 
миқдорда тарқалиши боис, конлар-

ни қидириш ҳамда ўзлаштириш учун 
тоғ жинсларини тезкор таҳлил қилиш 
муҳим саналади. Олтин конларидан 

олинган намуналарни таҳлил қилишда 
аниқлик даражаси ўта юқори бўлиши 
шарт. “Навоий конметаллургия комби-

нати” АЖнинг Марказий гаммафаол-

лаштирилган таҳлил лабораторияси 
ноёб бўлинмалар сирасига киради. 

Лабораторияда тезлаткичлар ёрда-

мида электронлар оқими қувур орқали 
энг қисқа вақтда ёруғлик тезлигига яқин 
тезлик олиб, вольфрам нишонга бориб 
урилади ва сингиш хусусияти юқори 
бўлган гамма нурларини чиқариб, ол-

тин атом ядроларини фаоллаштиради. 
Сонияларда юз берадиган бу жараён 
натижасида маъданлар таркиби ва 
улардаги зарур элемент миқдори ҳа-

қида олинадиган маълумотлар конлар-

да қимматбаҳо металларни аниқлаш, 
қазиш, металлургик ишлов бериш им-

конини оширмоқда. Жумладан, маъ-

дандаги олтин таркибини 17 сонияда 
аниқлаш мумкин.

— Кейинги йилларда лаборатория-

мизда замонавий жиҳозлар ўрнатил-

ди, тадқиқотларнинг янги услублари 
жорий этилди, — дейди Марказий гам-

мафаоллаштирилган таҳлил лабора-

торияси раҳбари Алишер Қўлдошов. —  
Жумладан, тезкор маълумотни олиш 
бўйича таҳлил учун қўлланиладиган 
контейнерлар, яъни намуналар солин-

ган идишлар идентификациялашти-

рилди. Бу каби рақамли технологиялар 
орқали геологик намуналар бўйича йи-

ғилган ахборотлар сонияларда геолог-
ларга етказилмоқда. 

2016 йилда ўлчашбошқариш маж-

муаси модернизация қилинган бўлса, 
кейинги йили УЭЛР88А типидаги янги 
электронларни чизиқли тезлаткич ҳам 
тубдан янгиланиб, саноат синовидан 
ўтказилди. 2020 йилда эса УЭЛР810А 
типидаги янги электронларни чизиқли 
тезлаткичда монтаж ва созлаш ишлари 
бажарилиб, фойдаланишга топширил-

ди. Тезлаткичларни совитиш тизими-

нинг янгилангани туфайли технологик 
бўш туриб қолишларга барҳам берилди.

Шу тариқа лабораторияда геологик 
намуналарнинг таркибидаги олтинни 
тезкор таҳлил қилиш жараёни ҳам йил-

данйилга такомиллашиб боряпти. Ла-

боратория ишга тушган вақтда кунига 
50 та намуна таҳлил қилинган бўлса, 
ҳозирги кунда бу рақам 3500 дан кўп-

роқни ташкил этади. Йиллик кўрсатки-

чи 1 миллион 500 мингтагача етади. 
Дунёдаги ҳеч бир физик лаборатория 
бу ҳажмда таҳлил ўтказиш имкониятига 
эга эмас. Унинг ноёблик жиҳатларидан 
бири ҳам ана шунда, аслида. 

Лаборатория нафақат комбинат бў-

линмалари, яъни Навоий, Зарафшон, 
Учқудуқ, Зармитан, Маржонбулоқ каби 
географик ҳудудлардаги конлардан 
олинган, балки юртимизнинг бошқа 
геологикқидирув экспедициялари учун 
ҳам намуналарни таҳлил қилиб бера-

ди. Бу жараёнда аналитик назорат учун 
стандарт намуналар кенг қўлланилади. 
Мазкур хизматдан чет эл фирмалари 
ҳам фойдаланиб, уларнинг етакчи экс-

пертлари таҳлил сифатига юқори баҳо 
бермоқда. 

Комбинатда амалиётга татбиқ эти-

лаётган технологияларни халқаро 
ҳамжамият юксак эътироф қилиб ке-

лаётганини юқорида қайд этган эдик. 
Уларни қўллаш туфайли ишлаб чиқа-

рилаётган маҳсулотлар ҳақида ҳам 
шундай фикрларни ҳеч иккиланмай 
айтиш мумкин. Чунки Навоий конме-

таллургия комбинати олтинига 1994 
йилда дунё бўйича юқори сифатли 
қимматбаҳо металлар реализация-

си билан шуғулланувчи Лондон ол-

тин қуймалари бозори ассоциацияси 
(LBMА) томонидан “Оптимал етказиб 
бериш” мақоми берилган эди.

Халқаро тамойилга кўра, бу мақом 
доимий берилмайди, ҳар уч йилда қай-

тадан тасдиқлашни тақозо этади. Ком-

бинат ана шундай муваффақиятга из-

чил эришиб келяпти. Қолаверса, 2019 
йилда комбинат маҳсулотининг бозор 
талабларига тўлиқ мувофиқлиги бўйи-

ча навбатдаги синовлардан муваффа-

қиятли ўтганини тасдиқловчи сертифи-

катга ҳам эга бўлган эди. 
2023 йил 26 июнь куни Лондондан 

яна бир хушхабар келди. Олтин қуй-

малари бозори ассоциацияси Навоий 
конметаллургия комбинатининг “Оп-

тимал етказиб берувчи” мақомини яна 
бир бор тасдиқлади. 

— Лондон қимматбаҳо металлар 
бозорида ўз маҳсулотини сотадиган 
барча қимматбаҳо металлар ишлаб 
чиқарувчи компаниялар олтин етказиб 
бериш масъулияти бўйича кўрсатмага 
риоя қилишлари шарт, — дейди ком-

бинат техник назорат хизмати бошлиғи 
Бахтиёр Холмуродов. — Аслида, бу ҳар 
йили компанияларнинг мустақил хал-

қаро аудит текширувларидан ўтишини 
англатади. Бу ҳолат ишлаб чиқарилган 
олтиннинг барча талабларга тўлиқ жа-

воб беришини таъминлайди.  
Комбинатимизнинг 2022 йил фао-

лиятига “DELOITTE ва TOUCHE” хал-

қаро аудиторлик компаниясининг ху-

лосаси асосида 2023 йил 19 июнь куни 
Лондон қимматбаҳо металлар бозори-

нинг RGG (Responsible Gold Guidance) 
“Олтинни масъулиятли бошқариш бў-

йича қўлланма” сертификати ҳам бе-

рилди.
Халқаро иқтисодий нуфузга доир бу 

каби ишлар Навоий конметаллургия 
комбинати жаҳоннинг йирик олтин иш-

лаб чиқарувчи компаниялари ўртаси-

да мустаҳкам ўрин эгаллашига замин 
яратмоқда. Комбинат бугунги кунда 
дунёдаги ўнта йирик олтин ишлаб чи-

қариш компаниялари орасида тўртинчи 
ўринни эгаллаб турибди.

Мамлакатимиз ўз тараққиётининг 
янги даврига қадам қўймоқда. Кенг кў-

ламли ислоҳотлар самараси ҳaр бир 
соҳa ва жабҳада кўзга тобора яққол-

роқ ташланяпти. Бугунги давр, яъни 
дунёда бўлаётган ўзгаришлар, глобал-

лашув жараёнлари, жаҳон бозорида 
рақобатнинг кучайиши ҳар бир корхо-

надан юқори технологияларга асослан-

ган ишлаб чиқаришни ривожлантириш, 
ҳар бир мутахассисраҳбардан фидо-

йилик билан куйибёниб меҳнат қилиш-

ни тақозо этади. Шунда унинг самараю 
мевасидан янада кўпроқ баҳраманд 
бўлинади.

Зеро, олтинни ҳам бошқа маъдан-

лардан тозалаб олиш учун у элек
тропечларда 1200 даражагача бўл-

ган иссиқликда эритилади. Шу каби 
технологик жараёнлардан ўтганидан 
сўнг олтин 99,99 навли (проба) ме-

талга айланади. 
Фикримизча, мазкур технологик жа-

раён замирида ҳам ҳаётий бир ҳикмат 
мужассам. Бу доимо ёнибкуйиб иш-

лаётган, дунё миқёсида ҳам ҳамкасб-

ларига қараганда илмийтехнологик 
салоҳиятда бир қадам олдинда юрган 
мутахассисларнинг кундалик фидойи 
заҳмати эвазига эришиладиган сама-

рага ўхшаб кетади. Шу боис, олтин 
зангламайди, асл қиймати ва қудрати 
билан одамлар учун бошқа жавоҳир-

ларга нисбатан ҳамиша устун туради. 
Бинобарин, одамларга керакли ва ло-

зим нарсаларнинг баҳоси ҳам олтин 
орқали белгиланади.

Бошланиши 1-бетда

Абдурауф ҚОРЖОВОВ, 
иқтисодий шарҳловчи

ТЕХНОЛОГИЯЛАР

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

— Азалдан ўзаро ҳурмат ва ишонч, сав-

до ва транспорткоммуникация алоқалари 
дўст халқларимизни бирлаштириб келган. 
Ҳозир ҳам транспорт коридорлари тармо-

ғини кенгайтириш ҳамда минтақаларимиз-

нинг транзит салоҳиятини ошириш қўшма 
ҳамкорлик фаоллигига боғлиқ. Шу маъно-

да, Ўзбекистоннинг минтақавий ҳамкорлик-

ни, жумладан, Халқаро транспорт форуми, 
 ЦАРЭС, ЭСКАТО, ТРАCЕКА, БМТнинг Ев-

ропа иқтисодий комиссияси, Туркий дав-

латлар ташкилоти каби халқаро шериклар 
билан муносабатларни мустаҳкамлаши йў-

лида ижобий ўзгаришлар юз берди. Сўнгги 
беш йилда мамлакатимизда халқаро юк та-

шувининг барқарор ўсиши кузатилиб, ўрта-

ча йиллик суръати 8 фоизни ташкил этди.
Ташқи савдо ва транзит юк ташувлари 

ҳажмини ошириш мақсадида Европа Ит-

тифоқи ҳамда МДҲ давлатларидан Ўзбе-

кистон — Афғонистон — Покистон орқали 
Ҳинд океани портларига чиқиш имкония-

тига эга янги мультимодал транспорт йў-

налишларини шакллантириш бўйича фаол 
ишлар олиб борилмоқда. Трансчегаравий 
савдони, шунингдек, МДҲ давлатларининг 
Жанубий Осиё мамлакатлари билан савдо 
алоқаларини ривожлантиришни рағбатлан-

тириш мақсадида “Термиз” халқаро савдо 
маркази қурилди. Бундан ташқари, Ўзбе-

кистон — Афғонистон — Покистон темир 
йўли қурилиши лойиҳасини амалга ошириш 
бўйича салмоқли ишлар бажарилмоқда.

Лойиҳанинг амалга оширилиши натижа-

сида Марказий Осиё мамлакатлари учун 
Покистон ва Ҳиндистон темир йўлларига, 
шунингдек, Арабистон денгизи портла-

рига чиқадиган янги ва энг қисқа транзит 

— Мамлакатингиз темир йўл транспортининг 
транспортлогистика секторини ривожланти-

ришда Ўзбекистон ва Германия темир йўллари 
ўртасидаги ҳамкорлик тарихи ва истиқболлари 
билан танишиш имконияти яратилгани учун 
миннатдорлик билдираман.

Биз янги Ўзбекистон тараққиёт стратегияси 
доирасида юртингизни барқарор ривожланти-

риш ҳамда унинг жаҳондаги нуфузини ошириш, 
шунингдек, транспортлогистика тизимини ях-

шилаш борасидаги кенг кўламли ислоҳотлар-

дан хабардормиз. Мазкур ислоҳотлар туфай-

ли Ўзбекистон иқтисодиётининг изчил ўсиши 
транспорткоммуникация комплексини жадал 
ривожлантиришни талаб этмоқда.

Темир йўл инфратузилмаси мураккаб ва ка-

питал талаб қилувчи тизим бўлиб, дастлабки 
қўшма лойиҳаларимиздан бири — Ангрен — 
Поп темир йўл линиясини қуриш ва электрлаш-

тириш бўйича амалга оширилган кенг кўламли 
лойиҳа Фарғона водийсини Тошкент вилояти 
билан боғлаш имконини берди. Германиялик 
мутахассислар иштирокида мазкур лойиҳа дои-

расида МДҲда ўзига хос — узунлиги 19 кило-

метрдан ортиқ бўлган темир йўл туннели бар-

по этилди. “DB Engineering & Consulting GmbH” 
компанияси мутахассислари мураккаб тоғли 
ҳудудларда туннель қуришда илғор услуб ва 
технологияларни қўллади. Ушбу лойиҳа “Ўзбе-

кистон темир йўллари” АЖнинг “DB Engineering 
& Consulting GmbH” компанияси билан турли 
инфратузилма объектларини қуриш бўйича 

— Бугунги тадбирда 
иштирок этганимдан ба-

ғоят мамнунман. Тадбир 
Ўзбекистоннинг Марка-

зий Осиёда тутган ўрни, 
транспорт транзит сало-

ҳиятини оширишда му-

ҳим аҳамият касб этади 
деб ўйлайман. 

Ўзбекистонда транс-

портлогистика марказ-

лари қуриш бўйича лойи-

ҳани амалга ошираётган 
эканмиз, унинг ишга ту-

ширилиши мамлакатин-

гизнинг транспорттранзит салоҳиятини, темир йўллар қурилиши, 
автомобиль йўлларида юклар ташиш борасида муҳим аҳамият касб 
этади.

Умуман, лойиҳани Ўзбекистонда амалга оширишдан асосий мақ-

сад юртингизда ишлаб чиқарилган маҳсулотларни қўшни мамлакат-

лар, хусусан, Марказий Осиё давлатларига етказиш, Ўзбекистондаги 
ишлаб чиқарувчи корхоналарга эса хомашёни тез фурсатда сифатли 
етказиб беришдир.

Юртингиздаги бир қанча ишлаб чиқариш корхоналарида 
бўлдик. Уларнинг ишлаб чиқариш жараёнини ўрганиб, зару-

рий хомашёларни қандай келтириш бўйича ишлаяпмиз. Бун-

дан ташқари, Ўзбекистонда транспортлогистика марказларига 
маҳсулот етказиб беришни рақамлаштириш ишлари ҳам жадал 
давом этмоқда.

Кўплаб хорижий компаниялар иштирок этган бу тадбирда авиа-

ция, темир йўл, маҳсулотларни етказиб бериш, рақамлаштириш 
бўйича фикр алмашдик. Ўйлайманки, бу нафақат мен учун, балки 
ҳамма иштирокчиларга фойдали бўлди.

— Европа ва Осиё ўртасида халқаро сав-

дони ривожлантириш орқали барқарор иқти-

содий ўсиш ва фаровонликни таъминлашда 
транспорт ва логистиканинг ўрни алоҳида. 
Марказий Осиё ва Европа Иттифоқи ўртаси-

да интермодал ва мультимодал трансчега-

равий ҳамда транзит транспорт хизматлари 
кўрсатишни ривожлантириш, шунингдек, 

* * *
Жамиятнинг ҳар томонлама 
фаровонлиги — оила 
мустаҳкамлиги, хотин-
қизларнинг ижтимоий-сиёсий 
фаоллигига боғлиқ. Шу боис, 
мамлакатимизда оила, хотин-
қизлар ҳамда ёшларнинг ҳуқуқ 
ва манфаатларини ҳимоя қилиш, 
жамиятдаги мавқеини янада 
мустаҳкамлаш, бандлигини 
таъминлаш, касб эгаллаши 
ва тадбиркорлик фаолиятига 
кўмаклашиш, уларни ижтимоий 
қўллаб-қувватлаш, гендер 
тенгликни таъминлаш борасида 
концептуал ғоялар амалга 
оширилмоқда.
Пойтахтимизда мазкур халқаро 
шериклик ташаббуслари ҳафталиги 
доирасида бўлиб ўтган “Хотин-
қизларнинг ижтимоий-сиёсий 
ҳаётдаги роли ва иқтисодий 
имкониятларини кенгайтириш” 
мавзусидаги анжуманда шу хусусда 
сўз юритилди.

— “Аёлни эъзозлаш — эзгулик 
ва адолат мезони” деган ғояни 
ҳаётга татбиқ этиш мақсадида 
мамлакатимиз аҳолисининг қа-

рийб ярмини ташкил этадиган 
хотинқизларнинг жамиятдаги 
ўрни ва нуфузини ошириш, ис-

теъдоди ва қобилиятини рўёбга 
чиқариш, оналик ва болаликни 
ҳимоя қилиш давлат сиёсатининг 
устувор йўналишларидан бирига 
айланди. Уларни ҳар томонлама 
қўллабқувватлаш, ҳуқуқ ва қону-

ний манфаатларини ҳимоя қилиш 
тизимини янада такомиллаш-

тиришга қаратилган 100 га яқин 
нормативҳуқуқий ҳужжат қабул 
қилинди.

20222026 йилларда хотин
қизларнинг мамлакат иқтисодий, 
сиёсий ва ижтимоий ҳаётининг 
барча жабҳаларида фаоллигини 
ошириш бўйича миллий дастур, 
2030 йилга қадар Ўзбекистон 
Республикасида гендер тенглик-

ка эришиш стратегияси қабул қи-

— Аёл сифатида 
биз улкан имконият-

лар даврида яшаяп-

миз. Биз нафақат аёл, 
қиз, она ва опасин-

гил, айни пайтда  ор-

зуларимизни амалга 
оширадиган профес-

сионаллар сифатида 
ҳам намоён бўлишга 
интиламиз. Бугун Ўз-

бекистонда ва дунёда 
аёллар тадбиркорли-

ги гуллабяшнаётган 
гўзал даврнинг чўққисида турибмиз. Бу, албатта, аёлларнинг 
бизнес соҳасида иштирок этишини қўллабқувватлашга қара-

тилган эътибор туфайлидир.
Бугун “Ўзэлтехсаноат” уюшмаси билан ҳамкорликда қатор 

йўналишларга эътибор қаратганимни айтмоқчиман. Булар ма-

ҳаллий брендларни равнақ топтириш, енгил саноатни ривож-

лантириш, глобал интеграция, рақамлаштириш ҳамда таълим. 
Ҳар бир йўналиш қатор лойиҳаларни ўз ичига олади. Биз бу 
лойиҳалар орқали ҳамкорликда анча иш қилишимиз мумкин. 
Ишлаб чиқарувчилар билан алоқа ўрнатиш орқали маҳаллий 
брендлар ривожланишига кўмаклашиш, енгил саноат соҳаси-

да стартапларга ёрдам бериш учун инкубатор дастури яратиш-

ни режалаштирганмиз. 
Маҳаллий таълим муассасалари билан ҳамкорликда мода 

бўйича тренинглар ташкил этилади. Ўзбекистон ишлаб чиқа-

рувчиларини халқаро мижозлар билан боғлайдиган платфор-

мани ишлаб чиқиш, инновацияси бўйича тадқиқот ва ишлан-

маларни амалга ошириш, барқарор мода бўйича ҳамкорликни 
рағбатлантириш, савдо соҳасида ўсиш ва инновацияларни 
рағбатлантириш учун электрон бизнеснинг рақамли транс-

формациясини қўллабқувватлаш олдимизда турган муҳим 
вазифалардан.

— Ҳар гал Ўзбекистонга келганимда 
оила, аёллар, маҳалла ҳаётига оид ибрат-

ли жиҳатларга гувоҳ бўламан. 44 йилдан 
бери раҳбарлик лавозимида фаолият кўр-

сатиб келаман. Тўрт фарзандим бор. Таж-

рибамдан шунга ишонч ҳосил қилганманки, 
аёллар иш жойига келгач ҳам барибир ои-

ладаги муаммолар, ўзлари дуч келаётган 

ижтимоий масалалар ҳақида бош қотиради. 
Шу сабаб аёлларни касбий ривожланти-

ришда уларни ўйлантираётган долзарб ма-

салаларни ҳал этиш муҳим аҳамиятга эга. 
Озарбайжонда ҳам ёлғиз, эҳтиёжманд аёл-

ларнинг иқтисодий жиҳатдан мустақилли-

гини таъминлаш мақсадида доимий бизнес 
семинарлар ўтказиб келинади.

— Ўзбекистонда инсон капиталига, таълим 
ривожига катта эътибор қаратилмоқда. Мамлака-

тингизнинг тараққиёт йўли жуда тўғри танлангани 
ислоҳотлар натижасидан ҳам кўзга яққол ташлан-

моқда. Бундай кенг қамровли ўзгаришлар жараёни-

да аёлларга, уларнинг жамиятда ўрни ва мавқеи-

ни топишига катта эътибор қаратилмоқда. Зеро, 
авлодлар давомчилари, тарбиячилари ҳам айнан 
аёллардир.

Ҳозир барча йўналишда, жумладан, музей соҳа-

сида ҳам ижодий лойиҳалар пайдо бўлмоқда. Айни 

пайтда деярли барча музей ва кутубхоналарда ра-

қамли технологиялар жорий этилмоқда. Шундай 
қилиб, экспозиция ва кўргазмалар яратишда ди-

зайнерларга тобора кўпроқ мурожаат қилинмоқда. 
Юқори сифатли музей ва кўргазма маҳсулотини 
олиш учун дизайнерлар, дастурчилар ва гамифи-

кация соҳасидаги мутахассислар билан ҳамкор-

ликда ишлаш керак. Университетимиз музей ва 
кутубхона соҳасида рақамли технологиялар билан 
ишлаш бўйича катта тажриба тўплаган ва биз таж-

рибамизни ўртоқлашишга тайёрмиз.

Илҳом МАҲКАМОВ,  
Ўзбекистон Республикаси 
транспорт вазири:

Иннокентий БЕЛЯКОВ-ЗАГУМЕНОВ, 
“DB Engineering & Consulting 
GmbH” компаниясининг лойиҳалар 
менежери (Германия):

Тилек ТЕКЕБАЕВ, 
Қирғиз Республикаси транспорт ва коммуникациялар вазири:

Улдис РЕЙМАНИС, 
Латвия Республикаси транспорт 
вазирлиги давлат котиби 
ўринбосари:

Зулайҳо МАҲКАМОВА,  
Бош вазир ўринбосари: 

Майк ФОРМОСО, 
“PSA International” компаниясининг 
минтақавий раҳбари (Сингапур):

 коридорларини шакллантириш ҳамда юк 
ташиш вақти ва нархини 3040 фоиз камай-

тириш имконияти яратилади.
Транспорт соҳасида давлат бошқаруви-

ни самарали ташкил этиш мақсадида ушбу 
тармоқда ислоҳотлар амалга оширилмоқ-

да. Мисол учун, соҳани либераллаштириш 
натижасида Ўзбекистонда хорижий ва ху-

сусий авиакомпаниялар очилгани ҳисобига 
соғлом рақобатни яратиш имконияти пайдо 
бўлганини таъкидлаш мумкин. Натижада 
мамлакатда 5 та хусусий авиакомпания 
иш бошлади. Qanot Sharq Airlines, Silk Avia, 
Humo Air, Panorama Airways, Centrum Air 
шулар жумласидан.

Марказий Осиёнинг жаҳон бозорида ра-

қобатбардошлигини таъминлаш мақсадида 
минтақамиздаги иқтисодий манфаатла-

римизни янада фаол илгари суриш вақти 
келди. Ушбу форум очиқ фикр алмашиш ва 
янги, илғор ғояларни илгари суриш, қўшма 
ташаббусларни шакллантиришга ёрдам 
бериши билан аҳамиятли. Биргаликдаги 
саъйҳаракатларимиз орқали транспорт 
тармоғини халқларимиз равнақи йўлида 
хизмат қилувчи янада самарали, изчил ри-

вожланаётган хавфсиз соҳага айлантира 
олишимизга ишонч бор.

ҳамкорлигини  мустаҳкамлади. Айни пайтда 
Бухоро — Мискин — Урганч — Хива линия-

сини электрлаштириш ишлари биргаликда 
бажарилмоқда. Мазкур лойиҳа туфайли Ўзбе-

кистоннинг туризм салоҳиятини кенгайтириш, 
транзит йўлаклари ўтказиш имкониятини кен-

гайтириш ва ҳавога чиқадиган зарарли газлар-

ни камайтириш мумкин. Лойиҳа якунига етгач, 
тезюрар поездларни ишга тушириш режалаш-

тирилган. Бу эса йўловчиларнинг Тошкентдан 
Урганчгача қатнов вақтини 7 соатга (ҳозир  
18 соат) қисқартиради.

Бу лойиҳаларнинг барчаси Ўзбекистон ва 
минтақанинг жадал ривожланишига мамлака-

тингиз ва Германия компанияларининг ўзаро 
манфаатли ҳамкорликдаги саъйҳаракатлари 
орқали эришиш мумкинлигини тасдиқлайди. 
Шубҳасиз, транспорт соҳасидаги ислоҳотлар 
натижаси Ўзбекистон темир йўллари ва бутун 
транспорт тизимини сифат жиҳатидан янги бос-

қичга кўтариш имконини беради. Бу эса мамла-

кат тараққиёти ва аҳоли яшаш сифатини оши-

ришга самарали таъсир кўрсатади.

— Айнан транспортинфратузилма-

вий коммуникацияларни такомиллаш-

тириш ва Марказий Осиёга халқаро 
транзит юк ташувчиларини жалб этиш 
минтақа давлатларини бирлаштирувчи 
энг муҳим йўналишлардан биридир. Шу 

маънода, Хитой — Қирғизистон — Ўз-

бекистон темир йўли қурилиши лойи-

ҳасининг амалга оширилиши Марказий 
Осиёни яхлит логистика хабига, яъни 
жаҳоннинг муҳим бозорига айлантириш-

га ҳисса қўшади.

Жанна БЕЛСКАЯ ВАНДЕРБЕЕКЕН, 
“Singapore Fashion Association” 
консультанти, Брюссель аёлларнинг 
имкониятларини кенгайтириш 
ассоциацияси аъзоси (Сингапур):

лингани бу борада эътиборга мо-

лик ишлардан бўлди. Шунингдек, 
хотинқизларнинг ижтимоий ва 
сиёсий фаоллигини юксалтириш, 
иқтисодий имкониятини ошириш, 
таълим, соғлиқни сақлаш йўна-

лишларида қўллабқувватлаш, 
Оила институтини мустаҳкамлаш 
борасида қилинган ишларни мам-

нуният билан қайд этиш мумкин.
Шу билан бирга, ҳали бажари-

шимиз зарур бўлган ишлар кўп. 
Хусусан,  илғор тажриба асосида 
хотинқизларнинг таълим олиш 
имкониятини кенгайтириш ва бу 
борада манфаатли ҳамкорлик 
қилиш, хотинқизлар ўртасида 
тадбиркорликни янада ривожлан-

тириш бўйича халқаро тажриба 
алмашиш, соғлиқни сақлаш, она-

лик ва болаликни муҳофаза қи-

лиш, илмфан, таълим соҳалари 
ва маданийгуманитар йўналиш-

даги ҳамкорликни янги босқичга 
кўтариш, барқарор тараққиётга 
хизмат қиладиган самарали қа-

рорлар қабул қилиш учун халқаро 
ҳамжамиятнинг саъйҳаракатла-

рини бирлаштириш зарур. 
Ҳамкорликда изланиш ва ўза-

ро манфаатли қарорлар қабул қи-

лиш — тинчлик, барқарорлик ва 
тараққиётни таъминлаш сингари 
эзгу мақсадларимизга эришиш 
имконини беради. Хотинқиз-

ларни қўллабқувватлаш бўйи-

ча Ўзбекистон амалиёти билан 
ўртоқлашар эканмиз, бу борада 
хорижлик меҳмонларимизнинг 
ҳаётий фаолияти ва самарали 
тажрибаси ҳам биз учун юқори 
аҳамият касб этади.

Садагат ГАҲРАМОНОВА, 
Озарбайжон Республикаси Оила, аёллар ва болалар давлат 
қўмитаси раиси ўринбосари:

Роза АҲМАДИЕВА, 
Қозон давлат маданият институти ректори (Россия Федерацияси):

Бошланиши 1-бетда

Болтиқ денгизи мультимодал коридори ор-

қали Европа Иттифоқидан Марказий Осиё 
мамлакатлари учун етказиб бериш занжири 
салоҳиятини мустаҳкамлаш ва кенгайтириш 
долзарб вазифа. Айнан транспорт соҳасида-

ги ўзаро ҳамкорлигимиз ушбу вазифани уд-

далашга хизмат қилмоқда.
Тадбир давомида ўзаро боғлиқликни бар-

ча транспорт соҳаларида ривожлантириш 
юзасидан долзарб таклифлар илгари сурил-

ди. Мазкур йўналишда янги транспорт кори-

дорларини ташкил этиш бўйича Ўзбекистон 
томонидан илгари сурилаётган лойиҳалар 
эса алоҳида эътирофга лойиқ.

Халқаро анжуман

“Янги Ўзбекистон” мухбири
Рисолат МАДИЕВА ёзиб олди.

Аёл сифатида биз улкан имкониятлар даврида яшаяпмиз. Биз 
нафақат аёл, қиз, она ва опа-сингил, айни пайтда  орзуларимизни 
амалга оширадиган профессионаллар сифатида ҳам намоён 
бўлишга интиламиз. Бугун Ўзбекистонда ва дунёда аёллар 
тадбиркорлиги гуллаб-яшнаётган гўзал даврнинг чўққисида 
турибмиз. Бу, албатта, аёлларнинг бизнес соҳасида иштирок 
этишини қўллаб-қувватлашга қаратилган эътибор туфайлидир.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

Тадбирда хорижлик мутахассислар ҳар бир мамлакатнинг иқтисодий ва 
ижтимоий ривожланишида ҳал қилувчи ўрин эгаллаган транспорт соҳасида 
йирик инфратузилма лойиҳаларини амалга ошириш тажрибасига тўхталиб 
ўтди. Шунингдек, халқаро юк ташиш ва логистикани ривожлантириш 
орқали давлатлар ва минтақалар ўртасида халқаро савдони кенгайтириш, 
барқарор иқтисодий ўсиш ва фаровонликни таъминлашда биргаликдаги 
саъй-ҳаракатлар аҳамияти юзасидан фикр алмашилди.

МУШТАРАК МА¯САДЛАР
ЙªЛИДАГИ ²АМКОРЛИК



Ғайрат МАЖИД, 
Ўзбекистон Ёзувчилар 
уюшмаси раиси 
ўринбосари, шоир

“ШАРҚ” нашриётматбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047рақам билан рўйхатга олинган.  
Нашр индекси — 236. Буюртма Г746.

44212 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 2331107

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32уй

Кўнглимга ёруғ туйғу, ҳаяжон берган 
шоир руҳига дуои хайрлар қилиб, йўлга 
отландим. Сафардошларим — Президент 
Администрацияси ҳузуридаги Ахборот ва 
оммавий коммуникациялар агентлиги ди-

ректори ўринбосари Ғайрат Бозоров ва 
бошқа дўстларимиз аллақачон етиб кел-

ган экан. Рўйхатдан ўтдик, юкларимизни 
топширдик. Насиб этса, яқин дақиқаларда 
булутларни пастда қолдириб, қайдасан, 
Истанбул, дея парвоз қиламиз. 

Бундан олдин, яъни 2022 йил 810 март 
кунлари ўтказилган “7халқаро Истанбул 
ноширлик касбий учрашувлари” халқаро 
анжуманида ҳам юртимиз вакиллари иш-

тирок этган. Унда 2023 йил ўтказиладиган 
тадбирда мамлакатимизга “Алоҳида эъти-

бор қаратилган давлат” мақоми берилган 
ва рамзий эстафета ёрлиғи топширилган 
эди. Масъулият ҳам шунга яраша бўлди, 
“8th Istanbul publishing Fellowship” тадби-

рига чамаси бир ойлар тайёргарлик кўрил-

ди. Халқимизнинг буюк адабиёти ва санъ-

атини тарғиб этиш ишлари, ноширлар ва 
улар нашр этган китоблар кўргазмаси, ҳу-

нармандлар ва уларнинг буюмлари намо-

йиши, тадбирда ўқиладиган маърузалар 
матни ва мавзу кўлами, қисқаси, энг кичик 
масалаларгача ҳеч нарсани назардан қо-

чирмасликка ҳаракат қилдик... 
Учоқ Истанбул аэропортига келиб 

қўнди. Турк қардошларимиз бизни “мер-

ҳаба”, “гунайдин”, дея очиқ чеҳра билан 
кутиб олди. Аэропорт шаҳардан бир 
оз олисда, чамаси 3040 дақиқаларда 
“Windsor” меҳмонхонасига етдик. Текис 
ва равон йўлнинг икки четидаги дарахт-

лар ва гуллар ажиб бир манзара касб 
этган. Ахборотишора белгилари аниқ ва 
тартиб билан берилганки, турк тилини 
озгина билган одам ҳам адашмай манзи-

лига етиб олади. 
Меҳмонхонага жойлашиб, енгилги-

на тушлик қилиб, тадбир бўлиб ўтадиган 
манзилга йўл олдик. Юртимиздан борган 
ноширлар китоблар, ҳунармандлар эса 
санъат буюмларини кўргазмага чиройли 
қилиб тайёрлаб қўйганини кўриб хурсанд 
бўлдик, хотиржам тортдик. Анжуман учун 
танланган жой XVIII аср ўрталарида қу-

рилган бўлиб, икки юз йилдан кўпроқ вақт 
ҳарбийларнинг истеҳкоми сифатида хиз-

мат қилган экан. Ҳозир кутубхонага ай-

лантирилган бу гўша тарихга қизиқадиган, 
китобни севадиган ҳар қандай кишининг 
эътиборини тортади. 

Кутубхонага айланган 
ҳарбий истеҳком

Зиё маскани Истанбул шаҳрининг Айюб 
Султон туманидаги қадимий Рамий маҳал-

ласида жойлашгани туфайли Рамий кутуб-

хонаси деб номланган. Кўчанинг шундоққи-

на юзида жойлашган кутубхона ҳовлисига 
қадам қўяр экансиз, чинакамига мозийга 
тушасизқўясиз. Отларнинг дупури, аскару 
зобитларнинг шахдам қадам товушлари 
эшитилгандек бўлади. Таъмирчи усталар 
ишига қойил қолмасликнинг иложи йўқ. 

Ҳовли ва унинг атрофидаги бинолар бир 
қарашда ўзимиздаги Кўкалдош мадрасаси-

ни эслатади. 
Тарихий маълумот: усмонийлар су-

лоласининг ўттизинчи султони Маҳмуд 
Иккинчи 1826 йили яничарлар полкини 
тарқатиб юбориб, ўрнига мусулмонлар-

дан иборат армия ташкил этади. Рамий 
қишлоғи аскарлар учун казарма сифатида 
танланади. Султон Маҳмуд Иккинчи 1828
1829 йилларда юз берган Турк — Россия 
урушининг ҳарбий ва маъмурий бошқару-

вини шу казармадан туриб амалга ошир-

ган. Ўтган асрнинг 70йилларига келиб, 
бино озиқовқат бозорига айлантирила-

ди. Оқибатда тарихий иншоот жуда абгор 
ҳолга тушади. 2010 йилда Истанбул дунё 
маданияти пойтахти деб эълон қилиниши 
муносабати билан Туркия Президентининг 
кўрсатмасига биноан тарихий шамойили-

ни сақлаб қолган ҳолда таъмирланади. 
Қурилиш ишлари 10 йилдан ортиқ давом 
этган бино замонавий кутубхонага айлан-

тирилади. Жорий йил бошида унинг очи-

лиш маросими бўлиб ўтди ва унда Туркия 
Президенти, қатор давлат ва жамоат ар-

боблари иштирок этди. 
Кутубхона деяпману, бир жиҳатдан у 

тарихий музейга ҳам ўхшаб кетади. Хат-

тотлик санъатининг энг нодир намунала-

ри сифатида асраб келинаётган муқад-

дас Қуръон ва ҳадис китоблари, турли 
даврларда ёзилган қўлёзма ва тошбосма 
асарлар, зобиту аскарларнинг қуролас-

лаҳалари каби тарихий ашёлар сайёҳнинг 
ҳам, китобхоннинг ҳам эътиборини бирдек 
тортади. Кутубхона дам олиш кунисиз, 
кечаю кундуз 24 соат давомида китобхон-

ларга хизмат қилади. Ўқувчиларга бепул 
чой, қаҳва ва шўрва тарқатилади. 36 минг 
метр квадрат ёпиқ майдонга эга кутубхо-

на, айтишларича, шу жиҳатдан дунёнинг 
учинчи энг катта кутубхонаси ҳисобланар, 
51 минг метр квадрат яшил майдонга эга-

лиги билан эса дунёда биринчи ўринда 
турар экан. 

Кутубхона ҳовлисидаги гуллар, да-

рахтлар, ландшафт дизайн киши баҳри 
дилини очади. Ичкарию ташқарига қўйил-

ган 4200 дан ортиқ ўриндиқ китобхонлар 
билан тўла. Асосан, ёшлар — талабалар, 
ўқувчилар. Ҳавасинг келади. Бир вақт-

лар бу жойлар ҳарбий истеҳком бўлгани-

га ишонгинг ҳам келмайди. Аммо лозим 
бўлганки, бир замонларда бу иншоот 
Ватан мудофааси учун ҳарбий истеҳком 
вазифасини ўтаган, мантиқан олиб қара-

ганда, унинг бугунги вазифаси ҳам айнан 
шундай мақсадга — Ватан мудофаасига, 
унинг тинчлиги, дахлсизлиги, тараққиёти 
учун муносиб посбон бўла оладиган илму 
маърифат аҳли учун хизмат қилмоқда. 

Кутубхона саёҳати давомида яна бир 
ҳолат мени ҳайратга солди. Ажабланар-

лиси, уч ёшгача бўлган болаларга мўл-

жалланган бўлим ҳам бор экан. Бу ерда 
болакайлар асло зерикмайди, чунки улар 
учун 10 мингга яқин китоб ва кўргазмали 
материал мавжуд. Болалар ўйингоҳи, кино 
ва театр намойишхоналари, бепул WiFi — 
барчаси китобхонлар учун. Университетга 
тайёргарлик кўрадиган ёшларга бепул 
тест синовлари ҳам тақдим этилади. 

Рамий кутубхонаси кўплаб тадбирлар 
ўтказиш мумкин бўлган маданият маркази 
сифатида ҳам фаолият юритади. Биз бу-

нинг гувоҳи бўлдик. Шу йилнинг 68 июнь 
кунлари бўлиб ўтган “8th Istanbul publishing 
Fellowship” анжуманига 37 мамлакатдан 
214 киши бевосита иштирок этган бўлса, 
55 давлатдан 196 киши онлайн қатнашди. 

Биргина юртимиздан ўттизга яқин нашриёт
матбаа ходими ва ижодкор борди. Очилиш 
маросимида Ғайрат Бозоров сўзга чиқиб, 
мамлакатимизда китоб ва китобхонликка 
берилаётган юксак эътибор, ноширлик со-

ҳасида эришилаётган натижалар, хусусан, 
юртимизда ўтказиб келинаётган “Tashkent 
book fest” фестивалининг йилданйилга ну-

фузи ошиб бораётгани ҳақида сўзлади ва 
Мексика вакилларига “Алоҳида эътибор 
қаратилган давлат” мақоми — рамзий эста-

фета ёрлиғини топширди. 
Шундан сўнг мен ва таниқли шоир 

Муҳиддин Омон юртимизда ижод аҳлига 
берилаётган эътибор, Адиблар хиёбони, 
ижод мактаблари, ёшларимизнинг кўп 

минг нусхада илк китоблари нашри ва 
уларнинг умумтаълим мактаблари ҳам-

да кутубхоналарга бепул тарқатилиши 
ҳақида сўзлаб бердик. Китоб акциялари 
доирасида китобларнинг бепул тарқати-

лиши, “Туркий адабиёт дурдоналари” юз 
жилдлиги нашри билан боғлиқ хушхабар-

лар барчани қувонтириб юборди. Айниқса, 
ёш ижодкорларга берилаётган эътибор 
ва ижод мактаблари билан боғлиқ таж-

риба халқаро анжуман иштирокчиларини 
ҳаяжонга солди. Давлатимиз раҳбари та-

шаббуси билан Ўзбекистон Миллий боғи 
яқинида Президент кутубхонаси қурилиши 
режалаштирилгани, унинг Адиблар хиёбо-

ни ва боғдаги бошқа маънавиймаърифий 
объектлар билан яхлит мажмуага айла-

ниши кутилаётгани, 4 қаватли бу маскан 
бир вақтда 1 минг 400 дан зиёд китобхонга 
хизмат кўрсата олиши, кутубхонада 1 мил-

лион 500 мингта китоб сақланиши билан 
бирга электрон адабиётлар, мультимедиа 
маҳсулотлари ҳам бўлиши ҳақида айтга-

нимизда, ўтирганларнинг кўзлари чақнаб 
кетди. Ҳатто йиғилишдан сўнг бир нечта 
давлат вакиллари келиб, бу ҳақда кўпроқ 
маълумот беринг, Ўзбекистонда адабиёт 
соҳасидаги ислоҳотлар ҳақида ўзимиз-

да ҳам тарғибот олиб борамиз, деганлар 
бўлди. Кутубхона, босмахона, нашриёт 
ходимлари билан тадбирлар давоми-

да ташкил этилган учрашувлар тажриба 

алмашиш, ижодий ташкилотлар билан 
ҳамкорлик меморандумларини имзолаш, 
янгиянги асарлар таржимаси ва нашрини 
биргаликда йўлга қўйиш сингари мақсад 
ва режалар амалиётига қаратилди.

Рамий кутубхонаси мудири Али Челик 
билан узоқ суҳбатлашдик. 

— Кутубхонамиз дунёдаги энг катта 
ва энг гўзал кутубхоналардан биридир, 
— деди Али Челик фахр билан. — У 40 
тилдаги 2 миллиондан зиёд китоб фон-

дига эга. Унда марказий осиёлик аллома-

ларнинг қўлёзма асарлари ҳам алоҳида 
ўрин эгаллаган. Бу ерда учта йирик рес-

таврация устахонаси бор. Саксонга яқин 
мутахассис реставратор, микробиолог, 
кимёгарлар қимматбаҳо қўлёзмалар асл 
ҳолида сақланишига масъул. Эртаиндин 
янги нашрлардан иборат ўзбек бўлимини 

ҳам очамиз. Шу кунларда икки юз эллик 
йиллик тарихга эга кутубхонамиз биноси-

нинг ЮНЕСКО томонидан дунё маданий 
мероси рўйхатига киритилиши учун керак-

ли ҳужжатларни тайёрлаяпмиз. Бу амалга 
ошса, кутубхонамизнинг нуфузи яна ҳам 
юксалади. Дарвоқе, кутубхонадан нафа-

қат маҳаллий, балки хорижий китобхонлар 
ҳам бемалол фойдаланиши мумкин.

Кутубхона мудири сўзларини тинглар 
эканман, беихтиёр ўз юртимиз ҳақида 
ўйлаб кетдим. Бизда 12,5 мингдан ортиқ 
кутубхона фаолият юритади. Ўзбекистон 
Миллий кутубхонаси эса қадимий зиё 
ўчоғи бўлиб, 1870 йилда ташкил этилган. 
Ҳозир 8 миллиондан ортиқ асар фондига 
эга, тасарруфида 200 та кутубхона бор. 
Миллий кутубхона ҳақиқий хазинанинг 
ўзи. Ундаги қўлёзма ва тошбосма нашр-

ларни кўрганман. Талабалик пайтимда 
устоз Бойбўта Дўстқораев раҳбарлигида 
1922 йилда нашр этилган, борйўғи икки 
сони чиқиб, кейин тўхтаб қолган “Ҳақиқат” 
журнали фаолиятини ўрганганман. Жур-

нални тўлиқ ҳозирги алифбога ўгирган-

ман. Ўшанда хаёлимдан ўтган — бу жой 
мисоли денгиз, ичи тўла дуру маржонлар, 
асл ғаввосларни кутиб турибди...

Ижодкор бўлганим учун Туркиядаги ку-

тубхоналар сони билан ҳам қизиқдим. Тур-

кия Статистика институти  маълумотларига 

кўра, мамлакатда 34 557 та кутубхона 
фаолият юритади. Улардаги китоблар 
сони саксон миллионга яқин. Туркия чоп 
этилаётган китоб номлари бўйича дунёда 
еттинчи, адади жиҳатидан ўнинчи ўринда 
туради. Биргина ўтган йили 80 минг номда 
800 миллион нусхада китоб нашр этилган. 
Туркиянинг вилоятлар маркази ва туман-

ларда Маданият ва туризм вазирлигига 
қарашли 1258 та халқ кутубхонаси фао-

лият юритмоқда. 
 Булар биргина Рамий кутубхонаси-

да бўлиб ўтган тадбирлар баҳонасида 
олган таассуротларимиз. Ушбу тадбир-

ларда иштирок этган нашриётматбаа 
ходимлари қанчақанча янгиликлар олди. 
Дунёнинг турли чеккаларидан келган 
иштирокчилар биздан, биз улардан ни-

маларнидир ўргандик. Фурсати билан бу-

ларнинг барчаси юртимизда ҳам, албат-

та, татбиқ этилади.

Шаҳар бўйлаб саёҳат

Мен уч марта Туркияга таклиф этилган-

ман. Аммо икки мартасида турли сабаб-

ларга кўра бориш насиб этмаган. Ҳозир 
эса Ўзига шукр, дунёнинг исталган мам-

лакатига ҳеч бир тўсиқларсиз борибке-

лиш имконияти бор. Бу ҳам давлатимизда 
юритилаётган оқилона сиёсат натижаси. 
Хуллас, бу юрт мени ҳамиша оҳанрабодек 
ўзига тортиб келган. Газетажурнал, китоб-

ларда ўқиганимдек, Истанбул ўзимизнинг 
Самарқандга ўхшаган қадим тарихга эга 
шаҳар экан. Ҳар икки шаҳар ҳам ўз вақти-

да мамлакат пойтахти бўлган. Ҳар иккиси 
ҳам ҳозир маъмурий пойтахт бўлмасада, 
давлат учун энг катта мавқе ва мақомга эга 
шаҳарлар ҳисобланади. Истанбулда тари-

хий ёдгорликлар — қадимий масжидлар, 
мақбаралар, мадраса бинолари, музейлар 
кўп. Барчасини кўриб чиқиш учун бир ой 
камлик қиладиёв. Аммо биз ғанимат икки
уч кундан унумли фойдаланишга ҳаракат 
қилдик. Шу ўринда айтиб ўтишим керак, бу 
борада менга яқин дўстим, “Azon.uz” ин-

тернет нашрининг Туркиядаги мухбири, ис-

теъдодли шоир Абдулазиз Муборак катта 
ёрдам берди, зиёратлар чоғида ҳамроҳлик, 
аниқроғи, йўлбошчилик қилди. Ундан мин-

натдорман. 
Истанбул нафақат туркий дунё, балки 

бутун дунё сайёҳлари эътиборидаги ман-

зил ҳисобланади. Географик жойлашуви, 
иқлим шароитига кўра дунёнинг ҳеч бир 
минтақасида учрамайдиган гўзал табиати 
бор. Осиё ва Европа қитъаларини бир-

лаштирган Босфор бўғози шу ерда...
Айтишларича, Истанбул сўзи Исломбул, 

яъни “Ислом тахти” сўзларидан келиб чиққан 
экан. Бу тахмин ҳақиқатга яқин. Мен “Албат-

та Қустантания фатҳ этилажак, унинг амири 
қандай ҳам яхши амир ва уни эгаллайдиган 
қўшин қандай ҳам яхши қўшиндир”, деган 
мазмундаги ҳадисни ўқиганман. Шу боис, бу 
жойни фатҳ этиш кўплаб саҳоба, халифаю 
султонларнинг орзуси бўлган. Бу бахт эса 
1453 йил 21 ёшли Султон Муҳаммад Соний-

га насиб этади. Шундан сўнг у Фотиҳ Султон 
номини олади. Дарвоқе, шаҳар номини Сул-

тон Муҳаммад Фотиҳ ўзгартиради. Ва биз 
билган Истанбулга айланади.

Истанбулга келган ҳар бир сайёҳ Тўп-

қопи саройини кўрмай қайтмайди. Тўпқопи 

Султон Аҳмад ва Аё София масжидлари 
билан ёнмаён жойлашган. Бу Самарқанд-

даги Регистон мажмуасига ўхшамасада, 
негадир юртимиздаги тарихий обидаларни 
эслатди. Салкам 400 йил давомида (1465
1853 йилларда) турк султонларининг қа-

роргоҳи бўлган Тўпқопи саройи бугунги кун-

да музейга айлантирилган. Музейга кирдик. 
Мен Ҳазрат Пайғамбаримиз Муҳаммад 
соллаллоҳу алайҳи васаллам билан боғ-
лиқ бўлим сари ошиқдим. У ерга киришин-

гиз билан руҳингиз ажиб бир сукунат оғу-

шида қолади. Тиловатдан кўнглингиз ҳузур 
қилади. Ўзингиз ҳам беихтиёр салавот айта 
бошлайсиз. Ҳар бир ашё сизни ҳайратлан-

тиради. Кўзингизга ёш келади. Ахир сиз 
сарвари коинот Муҳаммад алайҳиссалом, 
ул зотнинг оила аҳллари, саҳобаларига те-

гишли энг нодир ашёларни ўз кўзингиз би-

лан кўрасизда. 
Музейда 10 минг 700 та экспонат — 

осори атиқа сақланади. Жаҳоннинг энг 
машҳур музейларидан бири ҳисобланмиш 
Тўпқопи сароймузейида маданият ёдгор-

ликлари: қадимий қўлёзмалар, қимматба-

ҳо хаттотлик намуналари, хитой ва япон 
чиннилари, қуроляроғлар, султонларнинг 
кийимбошлари — ҳаммаҳаммаси кўз қо-

рачиғидек сақланмоқда. 
Тўпқопи саройи, Аё София ва Султон 

Аҳмад масжидлари зиёратидан сўнг Су-

лаймония масжиди томон юрдик. Бу ҳам 
Истанбулдаги энг муҳташам тарихий жо-

мелардан бири. Ушбу ёдгорлик тевара-

гида нақшбандия тариқати пирларининг 
қабрлари бор. Султон Сулаймон ва Хур-

рам Султоннинг ҳам қабри шу ерда. 
Мирзо Улуғбекнинг садоқатли издоши 

Али Қушчи бобомиз ҳамда улуғ тасаввуф-

шунос олим, нақшбандия тариқати пири 
Маҳмуд Асъад Жўшон Ҳазратларининг 
қабрлари ҳам шу ерда экан. 

Истанбулда тарихий ёдгорликлар 
кўп. Биз кўрганларимиз Аё София маж-

муаси, Айюб Султон майдони, Фотиҳ, 
Сулаймония, Айюб Аҳмад, Янги жоме, 
Ёвуз Султон Салим каби қадимий мас-

жидлар ҳақида фурсати келганда яна 
ҳам батафсил сўзлаб берармиз. Мар-

мар ва Босфордаги кема саёҳатлари 
ҳаяжонлари ҳақида айтсак, сўзимиз ту-

гамайди. Машҳур Қиз қалъаси ҳақида-

ги таассуротлар ҳам бир олам. Тақсим 
майдони, у ернинг кечаю кундуз фао-

лият юритиши ҳақида қанча ҳикоя қилиш 
мумкин. Яна бир гап, мозий ва келажак 
муштарак бир шаҳар — Истанбул. Кўп 
қаватли бинолари, каттаю кичик саноат 
корхоналари, савдо ва маданий марказ-

ларни кўриб, бунга амин бўлмасликнинг 
иложи йўқ. Дарвоқе, Босфор бўйларида 
устозларимиз Абдулла Орипов, Мирзо 
Кенжабек сингари шоирларимизнинг 
Туркия таассуротлари ҳақида ёзган 
асарлари бирбир хаёлимдан ўтди. 

Менинг ҳам кўнглимдан кечганлари 
мисраларга айланди:

Талпингандек соҳилга Босфор,
Лабларимнинг соҳилидан ўп.
Шундай дея такрор ва такрор,
Сен кирасан тушларимга кўп.

Чайқалади шовиллаб осмон,
Бағри тўла минг битта юлдуз.
Мен минг битта ўй билан инон,
Ёлғиз сени ўйлайман, ёлғиз.

Шоирларни ўқийман кўп бор,
Мисралари умрим баёни.
Сарҳади йўқ денгиздек, дилдор,
Йўқдир сенга ишқим поёни... 

Шом маҳали Айюб Султон майдонидан 
унча узоқ бўлмаган Нишанжи Мустафо 
Пошо масжидига бордик. Масжид имоми 
Миқтад Хўжа деган киши экан. Ўзбекис-

тондан келганимизни эшитиб, беҳад се-

винди. Мамлакатимизда бўлаётган исло-

ҳотлардан хабардор ва мамнун эканини 
изҳор қилди.

— Айниқса, улуғ аждодларимиз, ху-

сусан, нақшбандия тариқати уламолари 
қабрини обод қилаётганларингиз энг улуғ 
ишдир, — деди Миқтад Хўжа сўзида да-

вом этиб. — Имом Бухорий, Имом Терми-

зий, Ислом цивилизацияси марказлари 
ташкил этилгани оламшумул воқеадир. 
Шайх Муҳаммад Содиқ Муҳаммад Юсуф 
номида жоме масжид қурилганини эши-

тиб севиндик. 
Биз олис Туркияда ўз юртимиз ҳақида 

бундай мақтов ва эътирофларни кўп эшит-

дик ва бундан фахрландик. Илоҳим, юрти-

мизга, унинг тинчлигига кўз тегмасин, дея 
юракюракдан дуолар қилдик.

